
Gauzen alderik ez atseginak isiltzeko joera nagusiaren kontra, egia mingarria islatzen ditu bere lanetan
Lobo Altunak (Tolosa, 1967). Sosegurik eza eta galzoria, ospitale psikiatrikoak, peregrinazioak, herri
kirolak, aratusteak... gai horiek jorratzen ditu aspaldian Altunak beti ere era gordinean.

Autodidakta, 1981ean murgildu zen argazkigintzan eta handik bost urtera erakusketak egiten
hasi zen. Getxoko Irudi Talde gogoangarriaren bultzatzaileetako bat izan zen bera. Bere argazkiak
makina bat jaialdi (esaterako PhotoEspaña) eta museotan ikusi ahal izan dira. PhotoBolsillo bilduma

ospetsuan liburu bat ere argitaratu zioten eta bere maila azpimarratzeko, aipagarria da berriki argitaratu den Historia
de la Fotografia en España liburuan tarte bat ere eskaini diotela.

Bere lanak sarean ikusteko: www.photobolsillo.com edo http://cvc.cervantes.es/actcult/fotografia/lobo_altuna/

UK galeria > Lobo Altuna

«Azken batean, garena aldatzeko egiten duguna gara»  Eduardo Galeano

Berbetan
Euskaltel-Euskadiko maillot laranja
jantzi zuen, eta ez du orain gutxi arte
erantzi, hamahiru urteko ibilbidea.

Tolosako ihauteriak

Aldizkari hau Euskal Herriko
herri aldizkari eta euskara elkarteen
Topaguneko partaidea da

ERAKUNDE LAGUNTZAILEAK

Erandioko Udala

matematika aplikatua

leihatila > Maddi Albizu

Aldizkari honek 
Eusko Jaurlaritzaren

Kultura Sailaren dirulaguntza jaso du

gugeu

2007ko dirulaguntzak

Gorka Vázquez

Manifestatzearen arriskuak
Kalean manifestatzea gero era ekintza antzuagoa da, akaso aldarrikapen modu gehiegi erabili
dugulako gurean, batek daki. Antzina, herria, politologoek “gizarte zibila” deitzen dioten hori
zen estatuaren gehiegikeria eta bidegabekerien kontra kaleak hartzen zituena. Orain, berriz,
boterea duten alderdi politikoak eta Gobernua, hau da, estatua bera da manifestatzera
deitzen duena. Noren kontra baina? Bere buruaren aurka beharbada? Ibarretxe lehendakariari
babesa ematearren deitutako manifestazioa horren adibidea da. Bakarrik espero dut
Ibarretxeren errugabetasuna aldarrikatzera kalera irteteko deia egiten duten alderdi politikoek
milaka getxoztarrek Getxoko Andra Mari auzorako dauden egitasmoen kontra kaleetan zehar
botatako oihuei eta eurek egun bat beranduago Bilboko kaleetan barrena botatakoei pareko
zilegitasuna ematea eta, noski, oihu horiek kontuan hartzea. Beraienak norbaitek kontuan
hartzea nahiko luketen modu berean. Baina ez dut uste. 4

Lehengo egunean erredakzioan, lan egin beharrean gure burutazioak botatzen geundela,
Xabier Payaren txapelaren harira, -barkatu getxoztarkeria- galdera hau bota zuen batek:
zer litzateke Euskal Herria Getxo barik? Bizkaiko bertsolaririk onena daukagu, Unai
Elorriaga literatur sariduna, kalimotxoa Portu Zaharrean asmatu zen, Eusko Gudariak
kantaren letra Garate algortarrak asmatu zuen, Agirrre lehenengo Lehendakaria bertokoa
ere bai... Tamaina horretako pertsanaia bat ere bada 2007ko bigarren UK honetara ekarri
dugun Roberto Laiseka txirrindularia. Denon memorian iltzaturik lotuko da Tourrean
lortu zuen garaipen gogoangarri hura.

Baina goazen beste kontu batzuetara. Gu geu ataltxo hau aldizkaria diruz
laguntzen duzuen irakurleoi 2007ko kuota otsailaren erdialdean bankutik pasatuko
zaizuela gogorarazteko aprobetxatu nahi genuen. Asko ere bazarate dirulaguntza
aldizkariaren kontuan zuzenean sartzen duzuenak. Badaezpada hona hemen gure kontu
zenbakia: BBK 2095 0022 00 9102483676. Gogoratu kontua Boluntzarreta elkartearen
izenean dagoela. Aldez aurretik, eskerrik asko guztioi, zuen laguntza barik nekez egingo
genuke aurrera. Diruz laguntzen ez duzuenok, gogora ezazue, sekula ez dela berandu
laguntzen hasteko.

Hurrengora arte lagunok, ondo ibili! 4
UK-ko lantaldea

[irudia]

UK5

Erritua, kultura edo ikuskizuna? / Ematen ez duen arren, Aintzaldu daigun Agate Deuna... kantatzen
(ahalegintzen) ari dira umetxoak. Izan ere, makila faltan eta “uniformea” nahiko informala eta hetereogeneoa daukate. Hori bai, gurasoak poz-
pozik daude euren seme-alaben ahalegina sormen artistikoa legez erretratatzen. Kasu honetan, beraz, lurra kolpeka itzartzeko  eta ondoren
berriro landatzen hasteko erritua barik  Agate Deuna martiria gorazarre artistikoki egiteko atera dira plazara. m / Argazkia: Asier Mentxaka

ALGORTA, 2007KO OTSAILAREN 2A

Iraganez doa denbora* beti / ALGORTAKO ETORBIDEA 1950-2007
* Denbora: gauzak gertatzen eta izakiak aldatzen diren bitarte mugagabea.

[lehen]

[orain]

[publizitatea]

Eskegi sukaldean UKren
barazkien posterra

Zelan eskuratu?
Zatoz UKren bulegora*, eskatu

eta kitto!

Ezaugarriak

Neurriak: 40 x 70 cm

Zer dakar posterrak?
Barazki guztien izenak
(euskaraz, gazteleraz,

frantsesez eta izen
latinez) eta eurak

jateko sasoiak.

Argitaratzailea:
UK aldizkaria

Babesleak:
Getxoko Udaleko

Euskara Zerbitzua
BBK

Amezti 6, 4. solairua, 5. bulegoa 48991 Algorta GETXO       
e-mail: uk@aldizkaria.biz / Posta Kutxa 171 / Tel: 94 491 13 37ku

* bulego ordutegia:
goizez 10:00-14:00 / arratsaldez 15:30-18:00

[talaia]

uribitakora > mamatxitxo bi bidean

A ze neska parea,
a ze ikusmira!
Bat gainera kotxean
lasai eseri da!
Auto-ilara sortzen...
Munipa begira...
Broma ez baldin bada
karnabalak dira.

"Titifrenoa", tanga
eta diadema,
bestela larrua da 
gainontzeko dena,
baina irudimenak,
buruan barrena,
begi bistan jartzen du
ikusten ez dena.

Berandu gindoazen
eta hau sorpresa,
bidera irten zaigu
Rioko printzesa!
Aita aho zabalik,
ezer ez da kexa:
lekutan gelditu da
genekarren presa!

Testua: Xa2 Paia / Argazkia: Asier Mentxaka

* Doinua: Mariatxiarena

Sopela, 2006

Ezkerretik hasita bigarrena da Ander

erletxea > Lasa algortarrak irabazi du
Algortako Ander Lasa bere sendiagaz aurkeztu zen Erletxea saioko castingera,
aitak eskatuta; halere, bere familiatik azkeneraino heldu den bakarra izan da,
lehiaketak iraun duen artean lau duelu gainditu behar izan dituen arren. Gazteak
ez zuen bere burua garaile ikusten, baina ikusleek bidalitako telefono bidezko
mezuei esker, Aritz Iparragirre eta Maritere Unibaso finalistak garaitu ditu.
Mendian emandako denbora luze xamar egin zaiola aitortu du algortarrak, baina
esperientzia errepikatuko lukeela onartu du. Eskuratu duen 18.000 euroko
sariagatik izango ete da? Ez da edozelako gauza! m

UK9

[talaia]

saiazgetaria
HOTEL

Roke Deuna 25
280808
Getaria
Gipuzkoa www.saiazgetaria.com / info@saiazgetaria.com / t. (+34) 943 140 143 

...harria                 ...lehengo garaiak...                       ...itsasoa

Gobela ibaia Sopela aldean

Otsailaren 16tik 21era aratusteak ospatuko dituzte
Euskal Herriko hainbat txokotan. Hala ere, leku
askotan aste bat beranduago mozorrotuko dira, tartean
Algortan, eta daborduko urtarrilean ospatu duenik ere
badago (Zubieta eta Iturenen kasua esate baterako).
Gure artean mota biko aratusteak aurki ditzakegu:
hiritarrak (Donostia, Tolosa, Bilbo...) eta herrikoiak
(Zuberoa, Olazti, Altsasu, Markina, Mundaka...).
Azken horiek dira antzinako garaietako usadio bitxiak
mantendu dituztenak. Inauteriak ospatzeko era batzuk
gizakiak bezain zaharrak direla esan dezakegu. Gaur
egun, kristautasunaren eraginez, jaiak Garizuma
ekartzen digu (aratuste berba etimologikoki “haragi
uzteak” esan gura duela dio teoria batek); baina
lehenaldian udaberriaren jaiotzagaz lotuta ei zegoen.
Hain zuzen ere, Euskal Herrian zaratagaz Lurra
esnatzeko deia zegoela uste du hainbatek eta horregatik
ereite jai bategaz erlazionatu izan dute askotan. m

aratusteak > mozorroari hautsa kendu eta jantzi!

Inauteriak Altsasun, 1996an

Gizakiaren jardunak Gobela errekan eraldatutako lekuak
berreskuratzea, animalien zein landareen ugalketa
sustatzea eta kalitatezko ur-ekosistemak sortzea izan da
Bizkaiko Foru Aldundiak martxan ipinitako egitasmoaren
helburua. Izan ere, Gobela errekaren egoera ez zen batere
ona, bertako dentsitate demografiko handia dela-eta, asko
kalteturiko zonaldeak agertzen zituelako. Lanak joan den
abenduan amaitu ziren eta neguan zehar bakarrik egin
dira, berreskuratze lanen eraginkortasuna bermatzeko.
Proiektuak fase bi eduki ditu: lehenengo eta behin, Sopela
zeharkatzen duen erreka zatia konpondu dute, Saitu
errekagaz lotzen den tartea hain zuzen ere. Ondoren,
Sopelatik Getxorainoko zatian burutu dituzte lanok.
Besteak beste, uren sakonera handitu, bertoko arbolak
zein landareak landatu eta ertzak garbitu dituzte. Horrez
gain, Gobela inguruak ere atondu ditu Aldundiak,
herritarrek ere parajeaz goza dezaten. m

ekologia > Gobela erreka bere onera ekartzeko lanak amaitu dituzte



[talaia]

Egunkariak ikusteko: www.armiarma.com

Bilbo Handian euskara hutsezko telebista
sortzeko orain arte emandako pausoen berri eman
zuen joan den urtarrilaren 24an, Bilboko Kafe
Antzokian, Ibaizabal Mendebalde Kultur Alkarteak
eta Euskal Herriko sei komunikazio eta kultur
ekoizpen taldek irailean sustatutako Hamaika
Telebista Hedatzeko Taldeagaz bat egin zuen.
Elkarregaz sortuko duten enpresa izango da, hain
zuzen ere, Bilbo inguruko eskualdeei
(Enkarterriak, Uribe Kosta, Txorierri, Ezkerraldea,
Meatzaldea eta Nerbioi Ibarra) eta hiriburuari
berari zuzendutako proiektua gauzatzeko
arduraduna. Egindako agerraldian, estilo
propiodun komunikabidea gura duela argi utzi
zuen Ibaizabalek. Bilbo Handian 160.000
euskaldun bizi dira eta, hizkuntza ikasten edo
ulertzeko gai direnak ere kontuan hartuta, 400.000
ikusle posible izango ditu telebista berriak. m

komunikabideak > euskara hutsezko telebista Bilbo Handirako

Informazio gehiago: ibaizabal.wordpress.com

110 urte bete dira euskaraz bakarrik idatzitako
lehenbiziko egunkaria argitaratu zela eta altxor hori
gaur eguneko bizimoduan gal ez dadin, orduko prentsa
digitalizatzea eta bere webgunean ikusgai ipintzea
erabaki du Bizkaiko Foru Aldundiak. Hain zuzen ere,
Euskalzale aldizkaria (1897-1899); Ibaizabal aldizkaria
(1902-1903) eta Eguna egunkaria (1937) dira
Interneten irakurgai egongo diren argitalpenak. Bilbon
argitaratu ziren hiru aldizkariok, Zazpi Kaleetan
zehazki, eta gure kulturan oso garrantzitsuak diren
hainbat pertsonaiek bertan jardun zuten: Karmelo
Etxegarai, Felipe Arrese Beitia, Lauaxeta, Kirikiño,
Paulo Zamarripa... Era berean, kazetaritzaren munduan
joera modernoak ekarri zituzten argitalpenok. Halere,
orduko euskal prentsak ezin izan zien agintariek
jarritako oztopoei luzaroan eutsi. m

prentsa > euskaraz argitaratu ziren lehen egunkariak interneten

• Teknologikoa
• Natur eta Osasun Zientziak
• Giza eta Gizarte Zientziak

AIXERROTA BHI
24 urte euskaraz irakasten

Batxilergoak 

DERRIGORREZKO BIGARREN HEZKUNTZA (DBH)  B ETA D EREDUAK

zereginak ikasteko gela (a eta d ereduak)

aurreinskripzioa: apirilean / matrikulazioa: uztailan

Informazio gehiago:  www.aixerrotabhi.net / 94 491 17 86

[erretratua]

Aintza Uriarte > Getxoko Antzerki Eskolako zuzendaria 
20 urte baino gehiago daroaz Aintza Uriarte leioaztarrak antzerkiaren munduan, baina oraindino pertsonaia asko gelditzen zaizkio
antzezteko. Oso gaztea zelarik hasi zen Getxoko Antzerki Eskolan, garai haietan “antzerkia egiteko eskualdean zegoen leku serioena” zen
eta. Haren ustez eskola asko aldatu da: “Orain dela 20 urte oso baliabide gutxi zeuden, baina gogo handia, munduko ordu guztietan eta
egun guztietan gelditzen ginen”. Gaur egun eskolan dauden gazteak gizartearekin batera aldatu dira: “Oraingo ikasleek emaitzak eskatzen
dituzte berehala, ez dute prozesuarekin disfrutatzen”. Berak, aldiz, “prozesu” hori maite du, “ni antzeztu barik bizi naiteke, baina ez entseiatu
barik”. Gidoigile eta zuzendari lanetan ere ibiltzen da, baina nahiago du oholtza gainean egotea. Hil honetan Graffiti de amor politico
social obra estreinatuko du Simulacro konpainiarekin. Honetan, Lima protagonistaren azalean jarriko da Aintza: “Maitatzeari beldurra
dion emakumea da Lima. Asko pentsatzen du, ezin du errealitate gordina jasan”. Lan gogorra egin du pertsonaia ondo bereganatzeko,“ni,
Lima ez bezala, maitatzeko erraztasun handia daukadan horietakoa naiz”. Antzerkia ogibidea baino gehiago beharra da Aintzarentzat:
“Denbora luzez antzeztu gabe nagoenean jasanezina naiz”. m Argazkia: Asier Mentxaka / Testua: Maitane Nerekan

“Antzeztea nire energia kanalizatzeko era da, pertsonaia berriak sortzea beharrezkoa dut”

UK11



[getxo]

Pasa berri den urtean
getxoztarrek aurreko urtean baino
odol gehiago eman dutela
jakinarazi du Bihotz Handi
elkarteak. Pozteko lorpena bada
ere, urrun dago irribarre guztiz
zabala egin ahal izateko eguna,
baina azken urteotako beherako
joerari erreparatuz gero, ezin berri
txarra izan. Horregatik aurtengoak
iaz hasitako gorako bideari eustea
espero dute, eta horretarako
behar egingo du Getxoko Odol
Emaileen elkarteak. 

Bihotz Handi, Getxoko Odol Emaileen
elkarteak gutun bidez eman die pasa den
urteko emarien berri odol emaile getxozta-
rrei. Tantarik eman ez dutenen jakingarri
izan bitez hurrengo lerrook, iaz igoera txikia
izan bazen ere, gora egin zuen-eta Getxon
odol-emariak. 

Getxon 2006an guztira 1.759 emari egon
ziren aurreko urtean baino %3,47 gehiago.
Algortan denetara 1.069 emari izan ziren
(%1,62 igo zen), Areetan 397 eta Erromon
293 (%1,01 egin zuen behera). 

Alabaina, 2006an 1.000 biztanleko 21,31
emari izan ziren Getxon; zenbateko hori urrun
dago Osasunerako Munduko Erakundeak
(OME) odol erreserbak mantentzeko gomen-
datzen duen ‰50etik. Emari gutxien batzen
duen Bizkaiko hiru udalerrietako bat izan zen
Getxo 2005ean. Aurtengo datuak oraindik
zehatzak ez badira ere, Bihotz Handi elkarteko
lehendakari Isabel Atxak aurreratu legez, “ziu-
rrenik alde horretatik ez dugu hobera egin”.

Emarien zenbatekoa handitu asmoz zen-

Odol-emarien zenbatekoak %3,47 egin zuen gora 2006an,
ostera, mila biztanleko 21,31 emari bakarrik batzen dira udalerrian,
OMEk odol erreserbak mantentzeko gomendatutakotik urrun

Odol tanta batzuk gehiago

bait ekimen gauzatu zituen Bihotz Handik iaz,
besteak beste: sentsibilizazio kapaina, Athletic
taldeko emakumezkoak panpox eta eder ager-
tzen ziren iragarkiaren bitartez, edota Getxo
Arteako errugbilariak agertzen zirena; zapatue-
tan ere ipini zituzten odola emateko topale-

kuak, Fadura eta Gobelako kiroldegietara
hurreratu ziren... Eta badirudi, ahaleginak, gu-
txienez, merezi izan duela. Horren albotik,
odola emateko lekuak eta datak batzen dituen
egutegia ere aspalditik banatzen du elkarteak,
eta aurtengoa ere dagoeneko prest daukate. m

«Guztira 1.759 emari
batu ziren Getxon 
pasa den urtean» 

Informazio gehiago: bihotz.handi@gmail.com edo 94 460 30 31

12UK

Datu batzuk
• Emariak guztira: 1.759, %3,47 gora
• Algorta guztira: 1069 emari. %1,62 gora

-San Nikolas plaza: 533 emari
-Redentor aparkalekua: 132 emari
-Anbulatorioa: 175 emari
-Metro geltokia: 229 emari

• Areeta-Erromo guztira: 690 emari, %6,48 gora
-Anbulatorioa: 287 emari
-Metro geltokia: 110 emari

• Erromo guztira: 293 emari, %1,01 behera

ODOLA EMATEKO TOPALEKUAK otsailean
• Anbulatorioa (Areeta): hilak 13
• Anbulatorioa (Algorta): hilak 19
• Redentor aparkalekua (Algorta): hilak 20
• Kultur Etxea (Erromo): hilak 22
• Ordutegia: 16:30-21:00

[getxo]

Getxoko Gizarte Zerbitzuen egoitza

HAINBAT UDAL KEXA ETA
KONTSULTA GOBELAN
EGIN BEHARKO DIRA
Udaletxeko goiko solairuaren zaharberritze
lanak direla-eta, Udaleko Kontu Hartzailetza
arloa, aldi baterako, Gobela kiroldegitik
(Erromo) egingo du behar. Ondorioz, arlo
horrek daroazen hainbat esparrutako
kontsultak edota kexak egiteko bertara joan
beharko du erabiltzaileak. Kontsulta zein
kexa horietako batzuk hauek dira: zergak eta
prezio publikoak, ezinduentzako hobariak
zirkulazio zergan, ezinduentzako TAO
txartelak, ordenantzak, fakturak eta
endosuak... Horrez gainera, hurrengo
bideetatik ere egin ahal izango dira
aipatutako galdeketa edo eskaerak:
kontuhartzailetza@getxo.net / 94 466 00 25

MATRIKULAK
IDENTIFIKATZEKO
SISTEMA BERRIA DU
UDALTZAINGOAK
Getxoko Udalak lehiaketara atera du
(gehienez 52.200 eurotan)
udaltzaingoarentzako sistema mugikor berri
baterako tresneria erosteko asmoa. Ibilgailu
batean ipiniko duten sistema berriak
matrikulak identifikatzeko, ibilgailuak
aurkitzeko eta trafiko salaketen kontrolerako
balio du. Hala, matrikulen argazkiak eta
inguruko irudiak ateratzeaz gain, autoak
aurkitzeko GPS sistema ere badauka, eta
programa batek argazkiok euskarri
informatikora pasatzeko aukera eskainiko du. 

TAXI BIDAIEN PREZIOAK
%3,4 EGINGO DU GORA
Eusko Jaurlaritzako Garraio eta Lan
Publikoak sailak zehaztu dituen prezio berriak
jakinarazi dizkie Getxoko Udalak bertoko
taxi-gidariei. %3,4ko igoera izango dute
prezioek, beraz, tarifak horrela lotuko dira:
abiasariak gehienez 4,77 euro (lanegunetan)
eta 5,24 euro (gauetan eta jaiegunetan) 1,5
km tartean; kilometro bakoitzeko 0,5 euro
(lanegunetan) eta 0,56 euro (gainontzeko
egunetan). 

EHUko Ekonomia aplikatuko sailak Getxo,
Bilbo, Portugalete, Gasteiz, Donostia eta Irungo
udaletako Gizarte Zerbitzuak aztertuko di-
tuen ikerketa egingo du. 

Ikerketaren helburua udalerri bakoitzeko
lan ereduen arteko adierazle komunak batzen
dituen sistema eratzea da. Aztertu beharreko
gaien artean hurrengoak daude: udal bakoitze-
ko Gizarte Zerbitzuek eskaintzen dituzten
eskaintzak eta zerbitzuak behatu, giza proiek-
tuei eta ekimenei zuzentzen dizkieten ordu
kopurua miatu, udal bakoitzak sailera bidera-
tzen duen diru partida arakatzea, etab. Hala
Gizarte Zerbitzu bakoitzaren lan ereduaren
berri izango dute, eta ostean, euren artean alde-
ratzeko aukera edukiko dute 

Gizarte Zerbitzuetako zinegotzi Iñaki
Urkizak adierazi legez, “gure artean konpa-
ratzeko bidea eskainiko digu ikerketak, hobe-
tzeko alorrak azaleratuko ditu, eta ondorioz,
gure baliabideei etekinik handiena ateratzea
ahalbidetu diezaguke”.

Izan ere, ikerketa horren bitartez gida
moduko bat osatuko dute, eta horri esker
zehaztu ahal izango dute “perfektua” izan
gura lukeen Gizarte Zerbitzuen sail batek
bete beharko lituzkeen prozedurak edota jar-
dunbidea. 

Hala, EHUk garatuko duen ikerketa
gauzatzeko Getxoko Udalak 12.000 euro
bideratuko ditu, eta bien arteko hitzarmena
dagoeneko onartu du Gobernu Batzarrak. m

Gizarte Zerbitzuen jarduna
aztertzeko eta hobetzeko asmoz, ikerketa
baterako 12.000 euro zuzendu ditu Udalak 

Basurto
Algorta S.L.

altzariak

LEHEN, ORAIN ETA BETI
• 1970az geroztik altzariak diseinatzen.

• 300 m2ko erakusketa ZURE ZAIN!

• ARMAIRUAK NEURRIRA egiten ditugu (Telletxe 4)

Telletxe 4 • T: 460 71 62  / Telletxe 15 • T: 460 42 44  • ALGORTA



[getxo]

—Ia 20 urte mozorroak saltzen...
—Algortako Villamonte kaleko 4. zenbakian
zabaldu nuen lehenengo denda. Txiki lotu
zitzaidan eta hemendik hur dagoen lokala
erosi nuen. Osasunez makal ibili nintzen bi
urtez eta itxi egin behar izan nituen. Gero
leku handiagoa behar izan dudanez Basagoiti
etorbidean zabaldu dut beste bat. Mozorro,
ezkon aurreko edota bestelako agurretarako
jantziak eta opariak (erotikoak zein besteak)
saltzen ditugu. Mozorroak enkarguz egiteko
lantegi propioa ere badaukagu, hor ez dugu
mugarik: filmetatik kopiatzen dugu, panpin
edo jostailu batetik… Merkatuan saltzen ez
direnak ekoizten ditugu, berezoak eskatzen
dituelako. Zerbait eskatzen badigute eta den-
dan ez badago, bilatzen eta ekartzen ahale-
gintzen gara, beti diot debekatua eta ezinez-
koa den gauza bakarra “ez daukat” esatea

Informazioa: www.villamonte.net edo 94 430 23 52

Ia 20 urte daroaz Mari Carmen Miguel
Saizek herrikoak (eta ingurukoak)
mozorrotzen. Despedidas & Dizfraces
Villamonte lehenengo denda 1987an
zabaldu zuen eta oraintsu zabaldu du
3. saltokia. Aratusteak mozorro eske
dauden honetan, aurtengo eskaeren
gainean ere jardun du berbaldian.

dela, ez badaukagu aurkitu, eta bestela, asma-
tu. Enkarguzkoak ez dira garestiegiak, 8-10
euro balio dezakete, oso konplexua bada
gehienez 18 euro. Hori bai, oihala bezeroak
erosi eta ekarri behar du, haren gustuen ara-
bera. Mozorro-oihala merkea da; nik beti
aholkatzen diet herriko betiko denda ezagu-
netan erostea, nahiago dut herriko, bertoko
dendetan dirua uzteko, ez beste edonon.
—Saltoki handiek min handia egiten dute.
—Bai. Gainera, sasoi honetan mozorroen
prezioa balioaren azpitik ipintzen dute, hau
da, 10 eurotan erosi duten mozorroa 6 euro-
tan dute salgai. Likidazioan daudela diote,
gezurra, espreski garai honetarako erosi di-
tuzte-eta! Amu modura erabiltzen dute,
bezeroa bere saltokira erakartzeko eta, zelan
ez, mozorroaz gain beste gauzaren bat erosi-
ko du bezeroak, hortik lortzen dute etekina!
Baina gu oso arrain txikia gara salaketaren bat
ipintzeko, legez kanpoko jarduna bada ere.

—Aratusteetan bezeroz bapo, baina gero?
—Ezkon aurreko agurretarako eta urtebete-
tzeetarako mozorro eskaerei esker irauten
dut. Ezin nahiz kexatu hiru denda dauzkat,
eta gelditu barik gabiltza. Arropa konponke-
tak ere egiten ditugu, merketxu. Txiki askok
gauza handi bat egin dezakete, eta horrela
goaz aurrera. Nire bezeria hazi da ahoz ahoko
publizitateagatik; bezero fidelak dauzkat eta
eurek egiten didate publizitatea; zein harro
nagoen horregaz! Bermeo, Ondarroa, Ba-
rrika, Plentzia eta aberreko bezeroak dauzkat;
ikastetxe askotakoak ere, taldeko beherapena
egiten dugulako. Pozik nago, lan gogorra da,
ordu asko sartu behar, baina ogibidea maite
dut, mozorro bat jostean gozatzen dut. 
—Eta aurtengo mozorro errege/erregina?
—Eskimal/inuitena (film bat ei dago), egiten
duen hotzagaz aproposa! Pantera Arrosarena,
edo gizonentzat “neskamearena”... m

«Debekatuta dagoen
gauza bakarra 

“ez daukat” esatea da»

Mari Carmen Miguel Saiz > dendaria eta jostuna

“Lan gogorra da, ordu asko sartu behar dira,
baina mozorro bat jostean gozatu egiten dut”

Sarearen
bidez Getxoko
Udaleko ordainketak
egin daitezke

Ordainketa-pasabideko kide da dago-
eneko Getxoko Udala. Ordainketa-pasa-
bidea Eusko Jaurlaritzak sortu duen pla-
taforma birtual bat da eta horrek bertako
kide diren udal zein erakundeetako zer-
gak, tasak edota isunak internet bidez
ordaintzea ahalbidetzen du. Hala, herri-
tarrek udal bulegoetara joan barik
ordaindu ahal izango dituzte Getxoko
Udaleko zergak, tasak edota isunak uda-

laren webgunearen bitartez. Horrez gai-
nera, Getxoko Udalekoez gain, ekimena-
ren kide diren erakundeenak ere ordain-
du ahal dira; beste hiru udal bizkaitar dira
bertako kide (Zornotza, Bilbo eta Ba-
sauri) eta Gipuzkoako beste zenbait  ere
barruan daude. Programak duen berri-
kuntza nagusietako bat da erabiltzaileari
ordainketaren ziurtagiria inprimatzen
uzten diola (ordaindu izanaren berme ju-
ridikoa litzatekeen agiria eskuratzea, ale-
gia). Bestalde, desabantaila nagusia da
BBK dela plataforma honegaz diharduen
kutxa bakarra (hurrengo hiletan beste
kutxa eta banku batzuk sartzea espero
dute ekintzaileek). m

«Ordainketaren ziurtagiria
inprimatzeko aukera

ematen du programak»

Ordainketa-pasabidea: www.getxo.net

[getxo]

Ikasteredu elebidunaren aldeko
kanpaina ipini du martxan Getxoko Udalak 

Eskolarako matrikulak betetzen diren garaia da
otsaila, eta sasoi honetan euren umeak lehenengoz
eskolaratzen dituzten guraso askoren buruhaustee-
tako bat ikasteredua izaten da: elebiduna ala eleba-
karra, eta D (ikasgai guztiak euskaraz, gaztelania izan
ezik), B (ikasgai batzuk euskaraz, eta beste batzuk
gazteleraz) edo A (ikasgai guztiak gazteleraz, euskara
salbu). Hala, matrikulazio epearen aitzakian,
Alkarbideren (Euskara zerbitzu teknikoak batzen
dituen foroa) ekimenez Bizkaiko 43 udalek (horien
artean Getxokoa eta eskualdeko gehienak) 1+1=bi
informazio eta sentsibilizazio kanpaina ipini dute
martxan, elebitasunaren aldeko aukera bultzatuz.  

Kanpaina hiruekinbidetan bana daiteke: 0-3

urte bitarteko umeen gurasoek postontzian jaso-
ko duten gida praktiko bat (sor dakizkiekeen
itaun eta erantzunakaz osatutakoa); bi informazio
jardunaldi (bata urtarrilean egin zen, bestea hilaren
14rako iragarri dute Erromoko kultur etxean eta
etorkinei begirakoa izango da); eta informazio
pack bat banatzen hasi dira (euskal hezkuntza sis-
temaren gaineko informazioagaz, iazko matriku-
lazio datuak, puzzle bat...). Iazko ikasturteko
kopuruei begiratuz, Getxon haur hezkuntzan
(guztira 2.283 ikasle) umeen %51,6k D ere-
duan ikasi zuen, %24,8k B-n eta %23,47k A-
n; lehen hezkuntzan (2.829 ikasle) %49,1 D
ereduan, %24,9 B-n eta %25,8 A-n. m

Argazkian, urtarrilean egin zen jardunaldia, hizlariak Xabi Paya eta Ana Urrutia izan ziren

EGIZUK HAINBAT
EKITALDI ANTOLATU DITU
Egizu ekimenak Berbalaguna programaren
barruan zenbait ekitaldi iragarri ditu hil
honetarako eta martxorako. Hilaren 17an
Meatzaldean egun pasa egiteko irteera
antolatu dute, martxoaren 3an Astigarragako
sagardotegi batera joateko deia egin dute
(Santutxu eta Deustuko berbalagunakaz
batera), eta martxoaren 10-11 aste
askabuan Jakara eskiatzera joango dira.

Informazio gehiago:
www.blogari.net/egizu edo 619 935 541

¡AMA, QUIERO SER
LEHENDAKARI! ANTZERKI
LANA GETXO ANTZOKIAN
Glu-Glu antzerki taldearen azkenengo lana
egongo da ikusgai Getxo Antzokian. ¡Ama,
quiero ser lehendakari! antzezlana hilaren
17an oholtzaratuko du Glu-Gluk Getxon
20:00etatik aurrera. Sarrerek 15 euro balio
dute eta dagoeneko salgai daude. 

0-3 URTE ARTEKOENTZAT
GELA BERRIAK 
Getxoko Udalak eta Eusko Jaurlaritzako
Hezkuntza saileko Haurreskola partzuergoak
adostutako hitzarmenaren ondorioz, San
Inazioko ikastetxean 0-3 urte bitartekoentzako
gelak egokituko dituzte. Eskaeraren arabera, 6
gela izan litezke, eta zentroa zaharberritu
ondoren zabalduko lirateke, hau da, datorren
urtean. Getxoko alkate Iñaki Zarraoak gogoratu
duenez, “Haurreskolen eskaintza ez da
derrigorrezkoa, zentro pribatuek eskaintzen
dituzten baldintza, ordutegi eta prezio berberak
eskaintzen ditu, baina diru gutxiago dutenek
diru-laguntzak jaso ditzakete”. 

Maiatzaren 9ra arte,
zirku tailerra antolatu du Aterpe
Gazte Bulegoak eta Xabi Larrea
malabarista bilbotarra ekarri du
Leioara eskolak eman ditzan.
Besteak beste, Ingalaterran eta
Kuban ikasten ibilitakoa da Xabi.
Ikastaroan zirko teknikak landuko
dira: malabareak, akrobaziak,
oreka mantentzeko ariketak...
Eguaztenero izango dira klaseak,
18:00etatik 20:00etara.
Irakasleagaz egon gara zirkuaren
mundua apur bat arakatzeko
asmoz.

—Zergatik aukeratu duzu zirkua ogibide
moduan?
—Hobby moduan hasi nintzen malabareak
egiten eta apurka-apurka lana ateratzen hasi zi-
tzaidan: tailerrak, urtebetetzeak... Orduan, ho-
rretan sakontzea erabaki nuen eta Ingalaterrako
Circomedia zirku eskolara joan nintzen. Bertan
erabaki nuen honetan jardutea.
—Kubako zirku eskolan ere ibilia zara.
—Bai, hango eskola tradizionalagoa da. Tek-
nika oso-oso landua duen arren, aurkezpena-
ren arloan apur bat zaharkituta dago. Cir-
comedian (Ingalaterra) teknika ez da hain lan-
dua, baina aurkezpena askoz hobea da.
—Zer ikasten da zirku eskola batean?

—Hori eskolaren araberakoa da. Kuban,
esaterako, akrobazia da gehienbat lantzen de-
na, baina Circomedia zirku garaikidea denez,
antzerki eta pantomima piloa egin genuen.
—Eskolarik al dago Euskal Herrian?
—Hiru eskola daude, baina oso txikiak eta
pribatuak denak: Baionako eta Iruñeko Ore-

Argazkian, Xabi Larrea

ERA GUZTIETAKO
ERROTULOAK eta

INPRESIO DIGITALAK

“Euskal Herrian beharrezkoa da
zirku eskola publikoa sortzea”

Xabi Larrea > zirku tailerreko irakaslea

ka eskolak eta Donostiako Sebastopol. Bai-
onakoa umeei zuzenduta dago batik bat;
Iruñekoa profesionalentzat da, baina hasiera-
ko urratsak besterik ez ditu irakasten eta
Sebastopolen ikastaroak eskaintzen dituzte,
besterik ez. Beharrezkoa da Euskal Herrian
eskola handiago bat sortzea, publikoa. Hain-
bat alditan eskatu dugu.

—Zirkuaren inguruko lanik ba al dago gure
herrian?
—Bai, egon dago, baina kale antzerki mo-
duan. Europan zirku ikuskizunak 5-8 mi-
nutukoak dira eta jaialdien, zirkuen, kabare-
ten... barnean joaten dira. Hemen ez dago
horrelakorik; orduan oso gatxa da horrelako
ekitaldiak antolatzea. Europan onartuago
dago mota horretako zirkua egitea.
—Berba egiguzu “zirku berria”-ri buruz.
—Eboluzioaren ondorioa da. Aurreran-
tzean, Europan zirkua Cirque du Soleil beza-
lakoa izango dela uste dut. Halere, tradizio
asko dago oraindik eta mantentzen ari da.
Animaliak pixkanaka-pixkanaka desagertuz
joango dira eta, gehienez, animalia etxeko-
tuak erabiliko dituzte. Zirku klasikoak ez du
zertan desagertu, bere teknika oso inadartsua
da eta. m

«Europako zirkua
Cirque du Soleil bezalakoa
izango da etorkizunean»

udondoudondo
tabernataberna

eguneko menua eta afariak

Lehendakari Agirre,2
T: 94 463 00 45 - LEIOA

[leioa]

Birziklatu
Martxotik aurrera etxeko olioa jasoko du
Udalaren furgoneta batek

Olioa gorde aurretik hozten uztea gomendatu du Leioako Udalak

LIBURUJATUN
LEHIAKETA ABIAN IPINI
DUTE OSTABERE 
Urtarrilaren 22an Liburujatun lehiaketako
bost liburuen izenburuak argitaratu zituzten
Kultur Leioan. Horiek irakurri eta martxoaren
28ra arte edukiko du gura duenak
planteatutako galderak erantzun eta
lehiaketan parte hartzeko. Lehenengo lau
galderen erantzunak liburuan aurki daitezke
eta bosgarrena, berriz, galdera irekia izango
da. Era berean, kategoria bi egongo dira:
gaztelaniaz eta euskaraz. Halere, gura
duenak bietan parte hartu ahal izango du
(lehiakideek 16 urte baino gehiago eduki
behar dute). Sari banaketa, berriz, apirilaren
23an izango da eta honako hauek izango
dira banatuko dituzten opariak: 1. saria, bi
pertsonentzako afaria Artatza hotelean eta
Elkar Megadendako 150 euroko balea;
2. saria, Elkar Megadendako 120 euroko
balea; eta, azkenik, 3. saria, Elkar
Megadendako 50 euroko balea.

HERRITARREK PARTE
HARTZEKO FOROA
PROBATUKO DUTE
Bakearen eta normalizazio politikoaren alde
Ibarretxe lehendakariak martxan jarritako
Elkarrizketa eta Herritarren Parte Hartzea
sustatzeko Foroaren probak hasi dituzte
otsailean. Leioaz gain, beste 13 udalerrik
hartuko dute parte ekimenean: Bermeo,
Durango, Donostia, Tolosa eta Amurrio,
besteak beste. Herritarren iritzia batzea eta
eremu politikora eramatea da egitasmoaren
helburua eta, probak ondo irtenez gero, udal
gehiago parte hartzea espero dute.

— 0 eta 16 urte bitartean kalitatezko hezkuntza  euskalduna.
— Ingelera 4 urtetik aurrera.
— Frantsesa DBHn.
— Zerbitzu ugari: autobusa, jantokia (sukaldea bertan), merienda.
— Eskolaz kanpoko ekintzak: musika, gitarra, adierazpena, saskibaloia,

eskupilota, panderoa, bertsolaritza, euskal dantzak...
— Frontoia, futbito zelai estaliak, berdeguneak...

Artatza Auzoa 84, LEIOA • Tlf: 94.464.23.64 / 94.464.33.07
e-mail: leioa@ikastola.net • www.ikastola.net/ikasweb/leioa

Martxotik aurrera etxeko olioa birzikla-
tzeko aukera egongo da Leioan. Bilketa
hileko bigarren astelehen eta eguenean
egingo dute, dohainik, Ikea Barri plazan
(10:00-16:00), Basañez-Artatzan (15:30-
17:30), Artatzaganen (17:30-19:30), Pi-
nuetan (10:00-12:00) eta Lamiakon
(12:00-14:00). Eskaratzean erabili ondo-
ren, Udalak helburu horretarako espreski
jarritako furgoneta batzuetan (isuriketak
edo suteak ekiditeko prestatuta daude) utzi
beharko dute herritarrek olioa.

Erabilitako likidoa edozein ontzitan
gorde daitekeen arren, bi litroko plasti-
kozko edukiontziak banatuko ditu Uda-
lak, otsailaren 19tik 23ra, zehaztutako

leku batzuetan: Sakoneta kiroldegia,
Pinueta, Txorierri, Lamiakoko nagusien
etxea eta San Bartolomeko kultur etxea.
Gainera, edukiontziek daramaten etike-
tan agertuko dira bilketa ordua eta eguna,
inolako nahasmenik egon ez dadin.

Olioak saneamendu hodietan kalte
egiteaz gain, izugarri kutsatzen ditu erre-
kak; hori dela-eta, olioa hartu eta eralda-
keta prozesu baten bidez biodiesel bihur-
tuko dute ibilgailuek erabil dezaten.
Erregai mota hori erabat erabilgarria da
diesel motoreetan eta azken horren erren-
dimendua hobetzen du. Gainera, biodie-
selaren erabilerak nabarmen murrizten
ditu isuriketa kutsatzaileak. m



grafikoak hemen ez daude batere ondo ordain-
duta eta gauza bera egiten duen jende piloa
dago. Ezagutzak, teknika eta kreatibitatea be-
harrezkoak dira lanbide honetan eta ez dira
askotan aintzat hartzen”. Lantzean behin,
enkarguak egiten ditu bere kabuz. “Baina ez
du dirurik ematen, normalean lagunak eta
ezagunak izaten direlako nire bezeroak”, deito-
ratu du.

Lana aurkitzen duen bitartean, beraz,
ahalik eta lehiaketa gehienetara aurkeztea

erabaki du Rodrik: Portugaleten, Bilbon, Al-
gortan... Daborduko Erandiokoan aurkeztu da
eta ezin dezake esan gauzak txarto joan zaiz-
kionik, lehenbiziko saria eskuratzea ez da-eta
edonolako gauza. “Aurretik beste lehiaketa
batzuetara aurkeztu nituen karteletatik zeharo
aldentzen den zerbait egin dut oraingoan.
Normalean photoshopa erabiltzen dut eta no-
noiz plastilina ere bai, baina oraingoan ebaki-
tako eta margotutako argazkiak dira. Hon-
doan, berriz, Erandioko eraikinak”. m

[erandio]

Algortako Iñaki Rodrigo, “Rodri”
lagunentzat, suertatu da aurtengo
inauterietako kartel lehiaketan
irabazle. Originaltasuna, Erandioko
herriagaz zerikusia eta kalitate
artistikoa edukitzea ziren
aurkeztutako lanek bete
beharreko ezaugarriak eta
badirudi gazte getxoztarrarenak
ondo betetzen zituela, joan den
urtarrilaren 29an, 1.500 euroko
saria eroan zuen-eta etxera.

Pozik dago Rodri Erandion lortutako saria-
gaz, “diruagatik baino gehiago, ematen duen
ospeagatik”. Izan ere, langabezian dago mo-
mentu honetan eta, bere ustez, mota haueta-
ko lehiaketak arte grafikoen munduan leku-
txo bat egiteko lagungarriak izan daitezke.
Hain zuzen ere, Arte Grafikoko ikasketak
burutu zituen gazteak Bilbon, Atxuriko es-
kolan zehazki. Urte bi ikasten egon ondoren,
lanean hasi zen. “Denetarik egin izan dut:
portadak, argazkiak, elastikoak, kontzertueta-
rako kartelak, fotolitoak muntatu, maketa-
zioa... Diseinu grafikoaren munduko enpresa
bitan ere jardun dut, baina orain behar barik
nago”, azaldu du Rodrik.

Etorkizunean diseinatzaile moduan be-
har egitea gustatuko litzaioke, enpresa han-
dien “protokoloa” gogoko ez duen arren.
“Halere oso gatxa da horretan jardutea. Arte

Julio Puertas Kultura saileko zinegotzia eta Iñaki Rodrigo, azken honek egindako kartelagaz

“Ezagutzak, teknika eta kreatibitatea
beharrezkoak dira lanbide honetan”

Iñaki Rodrigo > aratusteetako kartel lehiaketaren irabazlea

Basolanak
• Zuhaitzen landaketa
• Podak
• Itxierak
• Garbiketak
• Tratamendu fitosanitarioak

Lorategien zainketa
D E I T U !

T. 94 467 17 13 

F. 94 467 42 41

ERANDIO (Bizkaia)

Mobila

Asier: 629 411 838

e-posta: basolanak@terra.es
Torrene 2, ALGORTA

T. : 94 491 12 71

[erandio]

Bizikidetza
Herritarren parte hartzea eta harremanak
sustatzeko plana abian ipini du Udalak

Herriarren parte hartzea urtarrilaren 31n kalean hasitako 371 inkesten bidez bideratuko da

MUSIKA BANDAK
JARRAITUKO DUELA
ZIURTATU DU UDALAK
Erandioko Musika Bandak jarrai dezan
hitzarmena onartu zuen urtarrilaren
amaieran Erandioko udalbatzak. Taldea
behin betiko finkatzea izango da
hitzarmenaren helburua; izan ere,
eskualdean Udalekoa den musika talde
bakarra da. Akordio berria lau urtean zehar
egongo da indarrean eta zapi hilabeteko
kontratua eduki beharrean, urte betekoa
edukiko du. Erandioko Bandak emanaldia
eskaintzen ditu, besteak beste, jaietan,
Santa Zezilian eta Errege gauan.

2007KO
UDAL-KATALOGOA
ESKURAGARRI DAGO 
Daborduko eskuragarri dago 2007ko udal-
katalogoa. Gura duenak kultur etxeetan,
Udaletxean zein liburutegietan jaso ahal
izango du. Dohainik banatuko dute eta
joan den urtean lehenbiziko aldiz Erandion
erroldatu zirenek euren postontzian jasoko
dute gida. Guztira, 9.000 ale baino
gehiago argitaratu dituzte eta, besteak
beste, telefono interesgarrien gida,
argazkiak, mapak, herriaren historiaren
inguruko aipamenak eta jaien egutegia
edukiko ditu.

ARATUSTEAK OSPATUKO
DITUZTE OTSAILAREN
16TIK 18RA ARTE
Aratusteen egun handia otsailaren 17an
izango bada ere, 16tik 18ra arte jai
egitarau luzea prestatu dute Erandion.
16an Play back lehiaketa egingo dute
Irailaren 23a plazan, 22:00etan. 17an,
berriz, mozorrotzeko eguna izango da eta,
horrez gain, umeentzako tailerraz, mozorro
lehiaketaz, txokolatadaz, dantzaldiaz...
gozatzeko aukera egongo da. 18an,
Astrabuduaren txanda izango da. Bertan
ere mozorro lehiaketa, kale-animazioa,
txokolatada eta kalejira antolatu dute.
Ondo pasatzeko aukera paregabea!

Avanzada errepidea, 7 / 48950 ERANDIO (Bizkaia)
Tel.: 94 471 12 44 / www.arlan-ser.com / arlan@arlan.biz

Udalerriko gizarte harremanak zelan dauden
eta horiek zelan hobetu daitezkeen jakitea da
Erandioko Udalak martxan jarri duen Bi-
zikidetza Plan Integralaren helburua. Horreta-
rako, herritarrek zuzenean parte har dezaten
bideak zabaldu gura ditu, udal ordezkariak
jakinarazi dutenez, parte hartze hori askotan
urria delako.

Plana abian dago daborduko, baina ez
dauka amaiera datarik. Herriarren parte har-
tzea urtarrilaren 31n kalean hasitako 371
inkesten bidez bideratuko da. Gazteen, etor-
kinen eta emakumeen kolektiboetako ordez-
kariei egingo zaie galdeketa, hala nola, adin
zein egoera sozial desberdinetako pertsonei.

Elkarrizketatuek, berriz, bizitza kalitate-
aren, aisiaren, euskararen, ingurugiroaren
eta segurtasunaren inguruan euren iritzia
emateko aukera edukiko dute. Ekipamen-
duek, etxebizitzak, garraioak, merkataritzak
eta langabeziak ere tarte bat edukiko dute
galdeketan.

Behin informazioaren bilketa burututa,
horren diagnosia egingo dute Udaleko adi-
tuek eta horren araberako ekintza plana osatu.
Datuen inguruko hausnarketa egiteko lau edo
bost hilabete beharko dira. Ikerketatik aterata-
ko ondorioak parte hartzaile guztiek onartu
beharko dituzte, osatzen den plana berme
guztiakaz aplikatu ahal izateko. m



Gatzarrine z/g. SOPELANA
Tfnoa.: 94 676 02 66

Email.: sopela@ikastola.net

• Hezkuntza integrala
urte 1etik 18ra artekoa

• Irakaskuntza eta hezkuntza
• Informazioa eta partaidetza
• Eleaniztasuna
• Esperientzia eta berrikuntza

[sopelana]

Ingelesa, Frantsesaeta Alemana
• Taldeak, enpresak eta partikularrak 

• Eskolaz kanpoko ekintzak
• Maila guztiak

• Ingelesa 3 urtetik aurrera
• Talde txikiak

• Ingalaterran eta Estatu Batuetan
egonaldiak

Dr. Landa, 6 / 48600 Sopela. 
Tel: 94 676 30 12

info@didakhamilton.com

Bizkaiko maratoiko markarik onena dauka Begoña Minayok 

“Hasieran gizonakaz entrenatzen nuen
emakumerik ez zegoelako”

Begoña Minayo > Munarri Atletismo Taldeko korrikalaria

Begoña Minayo sopeloztarra 25 urtegaz
hasi zen korrikan, gaur egun kirolean haste-
ko nahiko berandu izango litzatekeen adina-
gaz. “Orduan, nire senarra denagaz irteten
hasi nintzen eta berak korrika egiten zue-
nez...”, gogoratu du Begoñak. “Garai hartan
ez pentsa emakumeok kirol askorik egiten
genuenik. Nik ez nuen aukeratu, kasualitate
hutsa izan zen kirolari amorratua den pertso-
na baten neska laguna izatea”.

Begoñak bere hastapenetako oztopoei
aurre egin zien. Hasieran, gizonakaz entre-
natu behar zuen, emakumerik ez zegoelako.
“Gainera, adina zela eta, ezin nituen abiadu-
rako lasterketak egin eta lasterketa luzeetan
(maratoia, herri-lasterketak...) espezializatu
behar izan nintzen”, azaldu du kirolariak.
Halere, gauzak ez zaizkio batere txarto joan
eta maratoian, esaterako, Bizkaiko markarik
onena dauka; ordu 2 eta 54 minutukoa ale-
gia. “Hori da nire markarik onena. Emakume
batek hiru ordu baino gutxiago egitea lorpen
izugarria da.  80ko hamarkadan lortu nuen
eta oraindik ez naute garaitu”. Horrez gain,

Bizkaiko eta Euskadiko txapelketetan domi-
nak lortu ditu sopeloztarrak.

Gaur egun ahal duen lasterketa guztie-
tan parte hartzen jarraitzen du eta besteak
beste, Euskadiko kross txapelketan lehenbi-
ziko postua eskuratu du beteranoen katego-
rian. Oraingoz, beraz, ez dio amaiera datarik
ipini gura bere kirol-ibilbideari. “Ahal dudan
guztia egiten dut. Neure buruari mugak jarri

dizkiona neu izan naiz, ez naiz inoiz sakrifi-
katu. Askotan pentsatu izan dut arinago hasi
izan banintz, urrunago helduko nintzela”.

Korrika egitea, baina, ez da Begoña kiro-
lagaz lotzen duen jarduera bakarra; izan ere,
orain dela bost bat urte Munarri Atletismo
Taldea sortu zuen beste kirolari batzukaz
batera. “Herrian ez zegoen talderik eta berto-
ko korrikalariok ez genuen elkar ezagutzen.
Horregatik lasterketetan parte hartzeko taldea
sortzea erabaki genuen”. m

«Neure buruari mugak jarri
dizkiona neu izan naiz, ez

naiz inoiz sakrifikatu»

pinturak
4 bide

Loroño 2 • Tlf/Fax 94 676 29 92 • SOPELA
Iturribarria 3 • Tlf: 94 442 01 55 • BILBO

[sopelana]

Belarrezko futbol zelaia, armailak, aldage-
lak eta belar artifizialezko beste zelai bat
dauka, besteak beste, Urko kiroldegiak.
2007a amaitu baino lehen, ordea, atletis-
moa, tenisa eta padela praktikatzeko instala-
zio berriak edukiko ditu; baita skate pista bat
ere. Horixe da, behintzat, Sopelako Udalak
azkeneko udal batzarra egin ondoren agin-
dutakoa.

Kiroldegiko aparkalekua eta Arabetako
errotonda lotuko duen zubia eraiki ondoren
hasiko dituzte Urkon lanok. Izan ere, gaur
egungo errepidea ordezkatuko duen bide
berria eraikitzea aurreikusten du Udalak eta,

Atletismoa, tenisa eta padela praktikatzeko instalazio berriak erikiko dituzte Urkon

Urko kiroldegia
Instalazioetan eta errepidean hobetze lanak
egitea erabaki du Udalak

horretarako, Bizkaiko Foru Aldundiaren ba-
besa jasoko du (proiektua aurrera eramatea
kostatzen duen 130.000 eurotatik 75.000
aldundiak ordainduko du).

Udaletxean aurkeztu duten egitasmo
berriaren arabera, zubi berriak zabalera han-
diagoa edukiko du eta, ondorioz, posible
izango da espaloi eta lerro bi jartzea, noranz-
ko bakoitzeko bat.

Bestalde, Sopela zeharkatzen duten erre-
pideek bost biribilgune berri izango dituzte.
Alde batetik, ibilgailuen zirkulazioa arindu
gura dute neurri horregaz eta, bestetik, hiri-
gunetik abiadura handian joatea saihestea. m

BENICASSIM MUSIKA
JAIALDIA SOPELARA
EKARRI GURA DUTE
Uztailaren 19tik 22ra, FIB Benicassimeko
(Valentzia) musika jaialdi entzutetsua
Sopelara eta Gorlizera ekarri gura dute.
Valentziako eta Uribe Kostako jaialdiak,
beraz, aldi berean egingo lituzkete; adituek
“twiner festival” edo jai bikoitza deitzen
dutena alegia. Musikaz gain, laburmetraiak,
antzerkia, dantza, moda eta arte ikuskizunak
eskaintzen ditu jaialdiak. Azkeneko edizioak
130.000 ikusle eduki zituen. Halere, oraindik
zehaztu beharreko alderdi asko daude
antolatzaileen eta euskal erakundeen artean
eta ezer adostu ezean, jaialdia Asturiasera
edo Galiziara eroango lukete.

JAI BATZORDEAN PARTE
HARTZEKO GONBITEA
LUZATU DIETE ELKARTEEI
Herriko elkarteak Jai Batzordean parte
hartzera gonbidatu ditu Sopelako Udalak.
Beraz, herritarren eskariak udal arduradunei
helarazi gura dieten taldeek otsailean eman
beharko dute izena Hall Kulturalean edo
Udaleko Kultura Sailean; batzordearen
batzarrak martxoan hasiko dira eta. Era
berean, gura duenak jaien inguruko
proposamenak bialdu ahal izango ditu
kultura@sopelana.net helbidera.

INGELES TOPAKETAK
PROGRAMAN IZENA
EMATEKO EPEA IREKITA
Erresuma Batura ingelesa ikasten joateko
Ingeles Topaketak programan izena emateko
epea ireki dute Hall Kulturalean (martxoaren
2an izango da azkeneko eguna). Guztira
1993an jaiotako 40 sopeloztarrek hartu ahal
izango dute parte. Hiru astekoa izango den
bidaian bertako familiakaz biziko dira
nerabeak. Prezioa, berriz, 900 eurokoa
izango da (gastu guztiak barne).

Egunkariakprentsa eta aldizkariak
nahi izanez gero, etxera eramaten dizugu egunkaria!!! Algortako etorbidea, 78

T.: 94 491 27 34
Bentatxu, 2
48600 Sopela
Tlf. 94 676 03 28



[gorliz]

Igor eta Unai Manzanet

“Haizea jende gaztearentzako taberna zen,
faltan sentituko du askok”

Unai Manzanet > Haizeako tabernaria

Urtarrilaren  28an itxi zituzten Gorlizko
hondartzan dagoen Haizea tabernaren
ateak behin betiko. 12 urtez bezeroei mu-
sika ona eta jai ahaztezinak eskaini ostean,
agur esateko ordua heldu zitzaien Igor eta
Unai Manzanet anaiei; izan ere, Gorlizko
hondartza handitzeko lanak direla-eta,
bertako eraikinak botako dituzte.

“1995ean hartu zuen nire anaia Igorrek
Haizea”, gogoratzen du Unai Manzanetek,
“Bilboko Alde Zaharreko tabernetan ibilia
zen eta bere negozioa ireki gura zuenez, hon-
dartzako lokala alokatu zuen, denboragaz
eraikin horiek botako zituztela jakin arren”.
Hain zuzen ere, hondartza handitzeko
proiektua urteetan zehar eduki du Udalak
eskuartean, baina ezin izan du aurrera
eroan hondartzako tabernek 60 urterako
alokairua zeukatelako.

Taberna ireki eta urte eta erdi beran-
duago anaiagaz jarri zen lanean Unai eta
azkeneko urtean berak eroan du negozioa,

Igorrek denda ireki du eta. Pozik hartu
zuen Unaik kargua bere gain. “Jende gaztea-
rentzako taberna zen, lokal batek inoiz eduki-
ko duen paisajearen ikuspegi onenagaz!  He-
mengo hainbat bezero ireki genuenetik egon
dira gugaz. 12 urte denbora asko da eta jende-
ak faltan sentituko duela esan digu”.

Udalak, bestalde, arazoari irtenbide
onik ematen ez diola nabarmendu du ta-
bernariak. “Lursail bat utzi gura digute, gu-
re tabernak bertan eraiki ditzagun; baina
15 urterako besterik ez digute alokatu gura
eta, gainera, hilean 1.000 euro ordaindu be-
har ditugu! Gehienez, denbora tarte horre-
tan taberna eraikitzeko inbertitutakoa or-
daindu dezaket, besterik ez”, kexatu da. Be-
raz, agur esatea erabaki du. “Eskerrik asko
gugaz egon den jendeari. Agian, noizbait
beste Haizea bat egongo da...” . m

TXIBERRI
e d a n t o k i a
frontoi partikularra

Aita Gotzon 4, URDULIZ
T: 94 676 07 15

Ajuria
taberna

Andrés Cortina 2

ALGORTA

«Eskerrik asko gugaz
egon den jendeari»

Taberna BerriSarrikobaso 4 -ALGORTA
Tf.: 944 306 493

VIEJO

Alangobarri, 4 Tel. 94 460 30 03
ALGORTA

kopak eta
giro jatorra

—Zelan dago Berango Futbol Taldea?
—Gezurra dirudi, baina herriko jendea ez da
Berangoko taldean gelditzen, inguruko klu-
betara joatea nahiago izaten du. Niri herriko
gazteak taldean gelditzea gustatuko litzaida-
ke, hori izan da nire helburu nagusia presi-
dente sartu nintzenetik. Momentu honetan
bost talde ditugu, 125 gazte, baina horietatik
14 bakarrik dira herrikoak. Jende gutxi etor-
tzen da partidak ikusten. Ni jendea anima-
tzen saiatzen naiz eta esaten diet partidak
ikusten etorri behar direla, giroa sortzeko.
Pena handia da aurkariak datozenean eta ani-
matzen kanpoko jende gehiago egotea herri-
koa baino. Gainera, orain A taldea oso
momentu onean dago, bigarren postuan
daude, eta oso garrantzitsua da animatzea eta
giroa sortzea.

Antonio Castro. Behean zelaiaren inaugurazioa

Futbol zelai dotorea estreinatu berri
dute Berangon. Bertara hurbildu eta
Antonio Castro Berango Futbol
Taldeko presidentearekin berba
egiteko aukera izan dugu. Klubaren
egoeraz, taldeen emaitzez eta
Berangoz berba egin digu
sentimenduz betetako berbekin.  

—Zer da Kluba zuretzat?
—Ni taldearen sorreran egon nintzen orain
dela 21 urte eta Kluba niretzat dena da. Zo-
rionez nik erraztasuna daukat jendearekin
erlazionatzeko, baina partida hasi baino le-
hen aldageletara sartzea eta gazte guztiak
agurtzea... momentu horiek oso politak iza-
ten dira.
—Ze aldaketa egin dira zelaian?
—Aldaketa erabatekoa izan da. Lehen belar
naturalekoa zen eta asteburuetan bost talde-
ak jokatzen zutenean lokaztuta gelditzen zen.
Orain, belar artifizialarekin, talde guztiek
gustura jokatu ahal izango dute. Gainera,
zelaia askoz handiagoa da orain, San Mames
baino handiagoa. Bestalde, aldagelak eta
argiztapena ere aldatu da. Azken orduko
konponketa batzuk falta dira oraindik. He-
rrikoak eta inguruko herrietakoak zelaia era-
biltzeko aukera izango dute nahi izanez gero,

taldeen entrenamenduak errespetatuz beti.
Herritarrentzako inbertsioa izan da, ez baka-
rrik klubarentzat 
—Zer ekarriko du zelai berriak ?
—Espero dut, uztailetik aurrera, jokalari be-
rrientzako deia zabaltzen dugunean, hau jen-
dez lepo egotea eta jokalariak bilatzen egon
beharrean, sobera edukitzea. m

«Herriko jendeak
zelaia erabiltzeko aukera

izango du ”

Antonio Castro > Berango Futbol Taldeko presidentea

“Gezurra dirudi, baina Berangoko gazteak
ez dira herriko futbol taldean gelditzen”

BERANGOKO GAZTEAK
GUATEMALAKO
ERREALITATEA EZAGUTZEN 
Guatemalako ama gazteei laguntzeko
asmoz, Berangoko neska mutilak
kooperazio egitasmo batean dihardute
lanean abendutik. PTM Mundu Bat
gobernuz kanpoko erakundearen laguntza
jasotzen ari dira horretarako. 13 eta 18 urte
bitarteko hamar gazte daude proiektuan
lanean gaur egun. Gaztelekuan batzen dira
ostegunero eta bertan eztabaidatzen
dituzte helburuak eta finantzazioa lortzeko
moduak. Hala ere, kolaboratzaileek
azpimarratu nahi izan dute, ez dela
Guatemalarako dirua biltzeko proiektu soil
bat, gazteak kooperazio proiektuetan parte
hartzen animatzeko eta, beharrezkoa
izatekotan, Guatemalara bidaiatzeko
prestatzeko proiektua baizik.
Bultzatzaileek, deialdia ireki nahi dute,
Berangoko herritarrek egitasmoarekin bat
egin dezaten.

GIDATZEAN GUTXIAGO
KUTSATZEKO IKASTAROA
URIBE KOSTAN
Uribe Kostako Mankomunitateak eta Euskal
Energiaren Erakundeak (EVE), gidatze
eramangarria bultzatzeko ikastaroa antolatu
dute. Eskolak doakoak izango dira eta alde
teorikoa eta praktikoa izango dute.
Helburua, erabilitako erregaiaren eta
igorritako CO2aren kopurua murriztea
izango da. Hasteko, zirkuitu bat egin
beharko dute parte hartzaileek; gero,
gidatze eraginkorrari buruzko teoria
azalduko zaie eta, azkenik, zirkuitu bera
egin beharko dute, ikasitako aplikatuz.
Zirkuitu bakoitza amaitzerakoan,
kontsumitutako erregaia neurtuko da,
alderaketa egin ahal izateko. Eskolak lau
ordutakoak izango dira eta gidabaimena
eskatuko da parte hartu ahal izateko. 

Izena emateko: 8:00etatik-15:00etara 
94 676 26 74 telefonoan

[berango]

san inazio
autoeskola

Telletxe, 13 / Tel. 94 460 00 45
ALGORTA

1951n sortua

LCC - A1 - A - B - BTP

baimenak

T A P I Z T E G I A

D E K O R A Z I O A

E R A K U S K E T A

ETA TAIERRAK

Basagoiti etorbidea 32
Tf: 460 90 31

48990 ALGORTA

ER-1891/2001 CGM-02/006

KLIMATIZAZIO

INGENIARITZA

INSTALAZIOA

MANTENIMENDUA

Otxandategi tar Simon 114

48640 Berango, Bizkaia

Tel. 94 668 15 51

Faxa. 94 66829 92

e-mail: vasa@vasa.biz

Dena ondo joanez gero, kultur gune berri
eta modernoa egongo da Lemoizen urtea
amaitu baino lehen. Armintzako eskola zaha-
rretan jarriko dute hau eta kultur etxean sar-
tzen ez diren zerbitzuak eramango dituzte ho-
netara. 

Eraikina kanpotik eta barrutik zaharbe-
rrituko dute eta lanak hiru hilabetez luzatzea
aurrikusita dago. Argiztapena, instalazio elek-
trikoa, lurra, leihoak, teilatua eta fatxada alda-
tuko dituzte, besteak beste. Eraikin barruan
dauden komunak bota eta ezinduentzako

egokitutako bainugelak ere egingo dituzte.
Zaharberritze lanen balioa 74.948 eurokoa
izango da  eta erdia Bizkaiko Foru Adundiak
ordainduko du. 

Oraindik guztiz finkatuta ez dagoen
arren, bertan kultura ikastaroak ematea es-
pero dute gunea kudeatuko duten udal
arduradunek. Gaur egun, yoga, musika, eus-
kal dantzak eta perkuzio eskolak eskaintzen
ditu Lemoizko Udalak, beste askoren arte-
an. Gimnasia eskolak, adibidez, kultur gune
berrira eramatea aurreikusita dago. m

[herriak]

LEMOIZ

Kultur gune berria Armintzako eskola zaharretan

Armintzako eskola zaharra

TURISMOAREN GORAKADA
NABARMENA GORLIZEN
Gorlizko Turismo Bulegoak, 5.030 informazio
eskaera izan zituen pasa den urtean. 2005eko
datuekin alderatuta, oporretan etorritakoen
kopurua %35ean igo da azken urtean.
Gehienak Bizkaiko beste herri batzuetatik
etorri dira, hala ere, Herrialde Katalanak,
Madril, Andaluzia, Frantzia eta Alemania
aldetik ere jende asko hurbildu da. Bestalde,
Gorliz Madrileko Fitur azokan egon da aurten
eta herriari buruzko liburuxka berri bat
aurkeztuko du bertan.

KRISTO SANTUKO ERMITA
BERRITZEN DABILTZA
Plentziako Udalak 78.000 euro bideratu ditu
Kristo Santuko baseliza zaharberritzeko eta
dagoeneko kanpoaldea amaituta dago. Erdi
Aroko eraikina da eta herriko garrantzitsue-
netakoa. Garai haietan, ohitura zen harresiz
inguratutako herrietan, horrelako eraikin bat
egotea. Bidaia bat hasi baino lehen Jainkoari
laguntza eta babesa eskatzera hurbiltzen
ziren erromesak honetara.

BERDINTASUN PLANA
MARTXAN LEMOIZEN
Lemoizko Udalak, Berdintasun Plana abiarazi
du. Udalerriko zenbait emakumeri hainbat
elkarrizketa egiteaz gain, udaletxeko langileak
elkarrizketatu dituzte plana diseinatzeko. Le-
moizko alkate Pedro Jesus Botejarak adierazi
duenenez, bai Udaletxean bertan, baita
herrian ere, berdintasuna sustatzeko jarduera-
esparru eta tresna moduan gauzatu da. 

[agenda]

Otsailak 11-26
Zuon ekitaldiak iragartzeko • Posta elektronikoa: uk@aldizkaria.biz • Tel.: 94 491 13 37

ERAKUSKETAK

SOPELA
4Juan Manuel Aresen
margolanak. Erakustaretoa.
Otsailaren 18ra arte.
4Izan elkartearen argazki
erakusketa. Erakustaretoa.
Otsailaren 19tik martxoaren 4ra arte.

GETXO
4Olatz Azkueren margolan
surrealistak. Erromoko
erakustaretoa. Otsailaren 19tik
martxoaren 3ra arte. 11:00-13:00 eta
18:00-21:00.
4Diego Tijeroren akrilikoak, olioak
eta kollageak. Algortako
erakustaretoa. Otsailaren 19tik
martxoaren 3ra arte. 10:00-13:00 eta
18:00-21:30.

ZINEMA

GETXO
4Cristobal Molon. 
Umeentzako zinea euskaraz.
Getxo Antzokia. Otsailak 11,
domeka. 12:00, 17:00 eta 19:00.
Sarrera: 2,10 euro.
4Cinderella Man. 
Getxo Antzokia. Otsailak 14,
eguaztena. 19:30. Sarrera: 2,90 euro.
4En tierra de los hombres. 
Azpitituludun jatorrizko bertsioan.
Getxo Antzokia. Otsailak 16, barikua.
22:00. Sarrera: 2,90 euro.
4El corral, una fiesta muy bestia. 
Umeentzako zinea. Getxo Antzokia.
Otsailak 18, domeka. 12:00, 17:00
eta 19:00. Sarrera: 2,10 euro.
4Volando voy. 
Getxo Antzokia. Otsailak 21,
eguaztena. 19:30. Sarrera: 2,90 euro.
4Gracias por fumar. 
Azpitituludun jatorrizko bertsioan.
Getxo Antzokia. Otsailak 23, barikua.
22:00. Sarrera: 2,90 euro.
4El ratón Polis. 

Umeentzako zinea. Getxo Antzokia.
Otsailak 25, domeka. 12:00, 17:00 eta
19:00. Sarrera: 2,10 euro.

PLENTZIA
4Nueve vidas. 
Nagusientzako zinea. Goñi Portal.
Otsailak 16, barikua. 21:30. 
4La increíble pero cierta historia de
Caperucita Roja . Umeentzako zinea.
Goñi Portal. Otsailak 17, zapatua.
18:00.
4Noel. 
Nagusientzako zinea. Goñi Portal.

4Korrikaren Kulturbira

Gu ta gutarrak bertso emanaldia Algortan
Musika eta bertsoa uztartzen dituen proiektu polita da Igor Elortzaren eta
Unai Iturriagaren Gu ta gutarrak. Josu Zabala Hertzainak taldeko kide
ohiak sortu ditu bertsoei jarri beharreko doinuak. Korrika Kulturalak
antolatutako ekitaldien barruan zazpi bat emanaldi eskainiko dituzte,
tartean, Algortako Getxo Antzokian. Aurretik idatzitako bertso musikatuak
zein bat-batean inprobisatutakoak tartekatuko dituzte saioan zehar.
Eskainiko duten emanaldi bakoitza ezberdina izango da, bakarra; izan
ere, ekitaldi batetik bestera, bertso sorta berriak sortuko dituzte. Gainera,
saio bakoitzean gonbidatu ezberdinak igoko dira taula gainera: aktoreak,
musikariak, marrazkilariak, bertsolariak...

• Non: Getxo Antzokia • Noiz: otsailak 11 • Ordua: 18:00

a l g o r t a  

adituak gara pintxo eta

bokata beroetan!!!!

Otsailak 23, barikua. 21:30. 
4Dicen por ahí. 
Gazteentzako zinea.
Goñi Portal.
Otsailak 24, zapatua. 18:00. 

LEIOA
4In this world. 
Azpitituludun jatorrizko bertsioan.
Auditorium. Otsailak 13, martitzena.
20:00. Sarrera: 2 euro.
4Un franco, 14 pesetas. 
Auditorium. Otsailak 20, martitzena.
20:00. Sarrera: 2 euro.

ANTZERKIA
GETXO
4¡Ama quiero ser lehendakari! 
Glu-glu. Getxo Antzokia.
Otsailak 17, zapatua. Sarrera: 15 euro.

LEIOA
4Johnny cogió su fusil.
Funciones Teatrales C. Auditorium.
Otsailak 23, barikua. 20:30.
Sarrera: 12 euro.
4Pido gancho... La historia de
Carlitos y Violeta. La Galera
Encantada. Auditorium. Otsailak 24,
zapatua.18:00. Sarrera: 4 euro.

BESTEAK
GETXO
4III. Gazta Azoka.
Algortako Geltokia plaza. Otsailak 11,
domeka. 11:00-14:30 eta 17:00-21:30.

BARRIKA
4Mozorro jaia.
Udaletxea. Otsailak 19, astelehena. 17:30.

LEIOA
4Kontzertua: Jeronimo Martin Trio.
Cafe Ambigu. Otsailak 16, barikua.
22:00. Sarrera: 6 euro.
4Helduentzako mozorro lehiaketa.
Otsailak 16, barikua. Banaka eta taldeka
(gutxienez bost pertsonek osatutako
taldeak).
4Umeentzako mozorro lehiaketa.
Otsailak 20, martitzena. Banaka eta
taldeka (gutxienez bost pertsonek
osatutako taldeak). Umeentzako jolasak
Sakoneta kiroldegian.

ERANDIO
4Habanerak IV. Jaialdia.
Altzaga kiroldegia. Otsailak 24, zapatua.
20.30. Sarrera: doan. 
4Kontzertua: Bilboko Orkestra
Sinfonikoa. Josu Murueta kultur etxea.
Otsailak 25, domeka. 19:00. Sarrera
gonbidapen bidez. 

[albuma]

Getxo haserre

Argazkiak: Mikel Martinez de Trespuentes

Sano haserre dabiltza Getxo aldean Udalaren plan urbanistikoekin. Herriko
azken baserri gunea desagertarazi eta 8.000 etxebizitza inguru eraikiko ei
dira bertan plan horien arabera. Hilaren 28an honen guztiaren aurka
manifestazioan 2.000 lagun inguru atera ziren kalera, gehien-gehienak
Getxokoak, baina baita antzeko egoeran dauden beste herri batzuetako
lagun batzuk ere, esaterako, Bakio edota Sopelakoak.

[UKirudiak][argazkia]

ALGORTA, 1950 ALDERA
Argazkia: Getxoko Udal Liburutegia

Buruhandiak
Betidanik gure jaietan ikusi ditugun
pertsonaia groteskoak dira buruhandiak,
aldi berean barrea eta ikara eragiten
dutenak. Ez dago Euskal Herrian
buruhandirik ez daukan herririk. Nork
daki noiz hartu zituzten gure kaleak
lehenbiziko aldiz! Buru horien azpian,
baina, bestelako nortasuna daukaten
pertsonak aurkitzen dira: laguna
daukazun bat, auzokoa, dendaria,
ikaslea... Azken finean, denbora tarte
batez beste nonor izateko aukera polita
besterik ez da.

Roberto Laiseka

[berbetan]

Malko laranjak agurrean

Testua: Unai Brea / Argazkia: Asier Mentxaka

Roberto Laiseka, 37 urteko gizasemea, Gernikan jaio eta Arteagan hazi zen, zazpi urte bete arte. Gero, Algortara ekarri zuten, baina
ez zuen Arteagarekiko lotura guztiz galdu: “Txikitan, txirrindulaz joaten nintzen han geneukan baserrira, Algortatik”. Etapa anonimo
horietan gorpuztuz joan zen Laisekaren txirrindularekiko zaletasun itzela, eta azkenik, ezin zitekeen bestela izan, Getxoko Punta
Galea taldean hasi zen, huraxe zuelako gustukoen. Garaipenek eta suerteak profesionaletarako atea zabaldu zioten 1994an.
Euskaltel-Euskadiko maillot laranja jantzi zuen, eta ez du orain gutxi arte erantzi, hamahiru urteko ibilbidea bete eta gero. Berak luze-
ago gura zuen, baina ezin. Iazko Giroan zorigaiztoa agertu zitzaion errepide erdian; jausi eta haren belaunak agur esan zion lehiake-
ta profesionalari. Orain, nahikoa du Laisekak bizitza arrunterako belauna ahal bezain ondo berreskuratzea. Urtarrilean esan zion agur
bihotz-bihotzez maitatu duen kirolari, baina ez guztiz. Txirrindula gainean ez bada ere, bueltatzeko asmoa dauka. 

—Lezamara entrenatzera doan umeak,
beharbada, Athleticera ailegatzeko ilu-
sioa edukiko du. Aldiz, umetan txirrin-
dulaz ibiltzen direnek amets egiten dute
inoiz profesional izateagaz? 
—Ez, hori desberdina da. Zaletasuna da,
gustuko duzun zeozer. Ez duzu pentsa-
tzen txirrindularitzan inora ailegatuko
zarenik, hobbya da batez ere. 
—Eta, noiz hasten da norbera pentsa-
tzen profesionala izan daitekeela?
—Zaletu mailan edo... Ni neu, 90eko
Bira irabazi nuenean -hura irabazten
zuen bigarren bizkaitarra izan nintzen,
Julian [Gorospe] eta gero- hasi nintzen
pentsatzen profesionaletara pasa ninteke-
ela. Ze, beti, lasterketa hura irabazten
zuena profesional egiten zen gero. Hor
hasi zitzaizkidan gogoak. Baina badakizu
zelan den hau, suertea eduki behar da,
talde batek har zaitzala. Eskerrak 1994an
Euskaltel-Euskadi sortu zela; hura izango
zen nire azken urtea, utzi egin behar

nuen, baina talde hartara hainbat txirrin-
dulari igaro ginen. Bestela, horietatik
bakarra ez zen profesionala izango.
—Zaletu mailan dabiltzanetatik, zenba-
tek egiten du salto profesionaletara?
—Orain gehiagok, bizitzako beste arlo
batzuetan bezala lasterketetan ere gainbe-
hera egon delako. Orain askoz zaletu gu-
txiago dago lehen baino. Txirrindularitza
eskoletan, zer esanik ez. Horregatik, orain

handiagoa da profesional bihurtzen dire-
nen portzentajea. Bostetik bat-edo, baina
ez nago seguru, egia esanda.
—Txirrindularitzak asko baldintzatzen
du bizitza? Zaletu mailan zagozala, gai-
nerakoa utzi egin behar da, ezin da bes-
terik egin?
—Ez. Txirrindulariaren arazoa nekea da,

entrenatu ostean bat beti egoten da neka-
tuta. Beste kirol batzuetan, futbolean esa-
terako, entrenatu eta gero beste zeozer
egin daiteke, osteratxoa egin, erosketak...
Baina txirrindaularia, beti nekatuta.
Esaten dute jesarrita egotea dela onena,
bestela etzanda. Egin litekeen gauza ba-
karra ikastea da, horretarako balio badu-
zu eta borondate handia badaukazu. Bai-
na lan egitea askoz gatxagoa da. 

—Bizimodu gogorra...
—Niretzat ez da horrela izan. Txirrin-
dularitza hobbya izan dut, horixe eduki
dut gustuko, eta izugarri gozatu dut lan-
bide honegaz. Egia esan, ez zait gogorra
begitandu.
—Izan ere, diruagatik ez da txirrindula-
ritza profesionalean jarduten. Edo bai?

“Txirrindulariaren arazoa nekea da;
entrenatu ostean, beti nekatuta”

—Ez. Batzuek bizitza segurtatu dezakete,
baina oso gutxik. Euskadi osoan, esku ba-
teko atzamarrakaz konta daitezke.
—Erretiratu berri zara. Zer egiten dute
txirrindulari profesionalek, profesional
izateari uzten diotenean?
—Oraindik nago hanka ahalik eta ondo-
en gera dadin ahalegintzen; borrokan
nabil indar hartzeko, berrosatzeko... Eta ez
dut momentuz txipa aldatu, ez dut astirik
eduki, hilabete da utzi dudala, eta orain-
dik denbora beharko dut bizimodu arrun-
tera egokitzeko.
—Hala ere, tropelean zabiltzatenok ber-
ba egiten duzue horretaz, etorkizunerako
asmoez?
—Niri behintzat, txirrindularitzari lotuta
segitzea gustatuko litzaidake. Beste batzuk
ez dira berriro txirrindulaz ibiltzen sekula,
ez da ezer jakiten haietaz. Ez nuke gura
niri hala gertatzea, baina auskalo. 
—Orduan, txirrindularitzan segitzeko
asmorik bai? Erraz topatzen da beharra
hor?
—Ez, oso gatxa da, gaur egun oso urten-
bide gutxi dago, talde gutxi... Baina tira,
ahalegina egin beharko da. 
—Capbretongo egoitza berezi batera
joan zinen berrosatzea egitera…
—Hilabete eta erdi eman nuen han. Eta
oso pozik nago, han gauza asko lortu ditu-
dalako hanka osatze bidean. Uste nuen
ezin izango nuela tolestu, eta orain nahiko
ondo toles dezaket. Egoitza oso ona da,
uxela halako zeozer balego hemen Eus-
kadin. Kirolean dabilen jendea baino ez
da joaten, edozein kirol, nahikoa da fede-
ratuta egotea. Eta 150 kirolari zegoen han,
hamazazpi fisioterapeuta, sei osagile, psi-
kologoa... eta gainera, Frantziako segu-
rantza sozialaren bitartez.
—Hanka osatzera joan zinen beste barik,
edo oraindik uste zenuen lehiaketara
itzuli ahal izango zinela berriro?
—Nire asmoa berriro lehiatzea zen. Gero
erabaki nuen erretiratzea, ikusi nuelako ez
neukala hanka behar bezala, hau bezain
kirol gogorrean jarduteko. Eta lasterkete-
tan arrastaka ibiltzeko, hobe utzi.
—Inoiz esan duzu, ordea, kolpea igarri

bezain laster pentsatu egin zenuela:
“Akabo dena”...
—Bai, bai. Hanka ikusi nuenean, esan
nuen: “Honek ez dauka itxura onik”. Ge-
ro, medikuek beste zerbait esaten dizute,
adorea har dezazun, eta... Baina ikusi
nuen ezin nuela hanka tolestu. Aha-
legindu naiz segitzen, gurago nuelako txi-
rrindularitza modu honetan ez utzi, baina
tira. Hori daukat penarik handiena. 
—Komunikabideen aurreko agurrean sa-
no hunkitu zinen...

—Bai. Ez nuen holan utzi gura, pena han-
dia izan da. Banekien sasoi onean nengo-
ela, beste urte bi eman nitzakeen txirrin-
dulari, seguru.
—Eta, txirrindulari izanda, ez zeneukan
etxean gehiago egoteko gogorik?  Bidaia
asko, lasterketa asko...
—Tira ba. Hogei urte daukazunetik zagoz
bueltaka, hara eta hona... Ez dut horren
min berezirik eduki, egon behar nintzen
beste egon naiz etxean. Itzuli handi baten
ostean denerako denbora daukazu, eta
negua ere luzea da. Urritik urtarrilera, bost
hilabete dauzkazu hor. Ez dut eduki etxe-
ko minik.
—Alderantziz? Hau da, orain gogoan di-
tuzu hotelak, kontzentrazioak, taldekide-
akaz egotea...?
—Momentuz ez, denboraldia oraindik

orain hasi delako. Baina argi dago lehia
hasten denean horren mina edukiko
dudala, urte asko egin ditut hor. Han
egon, taldekoakaz afaldu, tertulia... Eta
batez ere, lehiaren falta sumatuko dut, beti
gustatu zait lehiatzea, edozertan.
—Esan ohi da txirrindulariak zaretela ki-
rolari gogorrenak, beste material batez
egindakoak zaretela...

—Esan egiten da baina... Ez dakit ba,
kirol bakoitzak bere zailtasunak ditu. Nire
ustez gogorrena, beti esaten dut, estropa-
dak dira. Hilabeteko oporraldia daukate,
ez daukate soldatarik... 
—Zuei gehiago ordaintzen dizuete arra-
unlariei baino, argi dago, baina askoz
ahalegin txikerragoa behar duten kirol
batzuetan, are gehiago ordaintzen da.
Pentsatzen duzue: “Hau bidegabekeria!”?
—Badakizu, auzoa beti egoten da norbera
baino hobeto, ezin daiteke ezer egin. Nik

neuk mundu hau aukeratu nuen, eta egia
esan behar badut, pozik nago lortu duda-
naz.
—Aukeratu zenuen mundu hori, bide
batez esateko, nahaspilatu samar dago
azken urteotan, dopina dela eta ez dela...
—Bai, jende asko, komunikabide asko...
dabil gure gainera kaka botatzen, ez dakit
zergatik. Gu gara, izan, kontrol gehien
egiten duten kirolariak, eta positibo gu-
txien ematen dutenak. Baina jendeak go-
goa dauka... ez dakit zeren gogoa daukan
egia esanda.
—Positibo gutxien, esan duzu...
—Halaxe da, estatistikei begiratuta. Ezin
dizut zehatz esan zenbat, baina baliteke
txirrindularitzan milatik gora kontrol egi-
tea urtero. Portzentajeen arabera, positibo
gutxien daukan kirola da, alde handiz.

—Zuri ere egingo zizuten bat baino ge-
hiago...
—Bai, urtean hamabosten bat kontrol
egokitu dakioke tixirrindulari bakoitzari. 
—Eta zelan sentitzen zara momentu ho-
rretan?
—Hara, jokoaren arauak dira eta horree-
kaz jokatu behar da.
—Baina baten batek esan du gaizkilea

bailitzan sentitiarazi diotela... 
—Kontrol batzuk egiteko modua, egia
esan... Esaterako, odol-azterketa egiteko
goizeko bostetan atera zaitzakete ohetik,
zure etxera joan... Kontrolak egitea
gauza bat da, baina hori gehiegizkoa da.
Guk geuk ipini izan ditugu arau asko,
eta emoten du hori, orain, gure kontra
datorrela atzera. Geu gara, eta hori
inork ez daki, geure diruaren zati bat
kontrolak egin daitezen ematen duen
kirolari multzo bakarra. Ez dut uste
beste kiroletan egiten denik. Gure sa-
rien portzentaje bat horretarako da, eta
akabuan begira... 
—Roberto Laiseka txirrindulariaren
ibilbidean, denek gogoratzen duten mo-
mentua 2001eko Tourrean Luz Ardi-
denen irabazitako etapa da, uholde la-
ranja batek inguratuta. Hori duzu oroi-

tzapenik ederrena?
—Nire momentu gorena da txirrindula-
ritzan, Tourreko etapa garrantzitsuena
irabazi nuelako taldea Tourrera joan zen
lehenengo urtean, eta gure zaleen aurre-
an. Baina askotan esan dut Cardenasen
atzetik bigarren geratu nintzen egunean,
irabazi egin nezakeela, azken kilometroa
aldats gora izan balitz, eta ez behera. Jen-
dea irabazleaz baino ez denez gogoratzen,
bigarrena izateak ez zidan ezertarako ba-
lio izan. Baina horretaz, eta beste lorpen
batzuez ere, harro nago.
—Tourreko  etapa gogor horietan, hogei
kilometroko mendatean gora zoaztela,
jendez inguratuta, nekea aurpegiei itsa-
tsita, zertan pentsatzen duzue?
—Aurrean bazoaz ondo zoaz, pozik eta
indartsu. Arazoak atzean dagoz. Hori bai
txirrindularitza gogorra, horko sufrimen-

dua askoz handiagoa da. Hilda zagoz,
“oraindik hogei kilometroko beste mendate
bat daukat aurretik”, pensatzen duzu,
“zelan igoko naiz, hemen bakarrik geratu-
ko naiz beharbada...”.
—Zelan igartzen du txirrindulariak
ahulaldia, pajara ospetsua, datorkiola? 
—Konturatu ere ez zara egiten. Gasolina
barik lotzea bezala da. Bat-batean. Igarri
egiten duzu ez duzula jan, ez duzula
edan, eta dagoeneko ez dago zer eginik.
Suertea baduzu, glukosa azkarra hartzen
ahalegin zaitezke, baina horrek ere hogei
minutu behar ditu eragiteko. Bestela,
Coca-cola bat har daiteke, gorputza irau-
liko duen pizgarriren bat, baina... Je-
neralean, ahulaldia berehalakoa da, pri-
meran zagozala uste duzu eta, halako ba-
tean, hutsik geratzen zara. m

“Dopinaren kontrako kontroletan,
geuk ematen dugu positibo gutxien”

“Pena handia izan da, beste urte bi
eman nitzakeen txirrindularitzan”

[berbetan] [RobertoLaiseka]

Getxoko Andra Mari 
Zerbitzu Estazioa

Bilbo-Plentzia errepidea 18. km
Getxo / Tel: 94 430 15 00

etxera
eroaten dizugu

gasoleoa

altzaga
ikastola

erandio bhi
HAUR HEZKUNTZA (2-6)
LEHEN HEZKUNTZA (6-12)
BIGARREN HEZKUNTZA (12-16)

Garraioa eta
jantokia

Eskolaz kanpoko
ekintzak

Kukularra bidea, 8 • Tel.HH-LH: 94 467 17 05 • DBH: 94 467 15 13 • Faxa 94 467 09 36 • 48950 ERANDIO

[hostoenostean]

PLATANOAK BERANGOKO ELIZAN

[fotografia]

Hostoen ostean

Argazkiak: Asier Mentxaka

Arbola familia handi bi daude: arbola hostoiraunkorrak (artea, eukaliptoa, pinua...)
eta hostogalkorrak (pagoa, makala, haritza...). Erreportaje grafiko honetarako
hostogalkorretan ipini dugu arreta. Arbolok udan eta neguan daukaten itxura

alderatzea otu zitzaigun; hostoek udan ezkutatzen dutena erakutsi.



[fotografia]

MAKALAK ALGORTAKO MAKALEN ETORBIDEAN

36UK UK37

[hostoenostean]

PLATANOAK GOBELA IBAIAREN ERTZEAN



[fotografia]

PLATANOAK ALGORTAN

[hostoenostean]

AKAZIAK URKIJO BASON, ALGORTA



[fotografia]

GALEARAKO BIDEA

[hostoenostean]

SANTANA, BERANGO



[zinema]

Hauxe da Zeelanda Berriko Niki Carok zuzentzen duen hirugarren film
luzea. Lehenengoa Memory & desire (1997) izan zen eta bigarrena Whale
rider (2004). Bere azken lanarekin erradiografia eta hausnarketa
soziologiko oso interesgarria proposatzen du egileak. Kontatzen duen
istorioa benetako gertaera batean oinarritzen da. Protagonista
senarrarengandik banatu eta gero –bere bikotekidearengandik tratu
txarrak baino ez du jaso– bere bi semeekin jaioterrira itzultzen da,
Minnesotako iparraldera. Baina herrian aitaren desadostasunak, genero
diskriminazioak, jazarpen laboralak eta era guztietako ezbeharrak sufritu
behar izango ditu aurrera atera ahal izateko. Protagonistaren papera
Charlize Theron aktoreak era bikainean antzezten du. Zer esanik ez,
forumerako oso pelikula  interesgarria da North country.

Ez dago zalantzarik, daborduko zine are-
toetan ikus daiteke Agian film dokumen-
tala. 2003an ozeano zabala zeharkatu eta
New York hirira joan ziren hiru musikari,
marrazkilari bat eta poeta bat. Bakoitza
bere jardunagatik euskaldun ezagunak
berton, euren helburua batik bat hiri
amerikarrean poesia eta musika emanal-
diak eskaintzea zen. Esperientzia hartatik
jaio zen Zaharregia, txikiegia agian ikuski-
zuna, Euskal Herrian ikusmin polita era-
gin zuen ekimena. 

Mikel Urdangarin, Rafa Rueda, Bin-
gen Mendizabal, Mikel Valverde eta Kir-
men Uribe protagonistek zelatari fina
izan zuten ibilbide osoan zaintzaile: Ar-
kaitz Basterra Zalbide (Zornotza, 1975)
laguna. 120 orduko materiala batu eta 81

minutuko dokumentala zuzendu du zor-
notzarrak, “hitza, musika eta irudia” ba-
tzen dituen Agian filma. 

Film hasieran Kirmen Uribek hurren-
go gogoeta edo itauna egiten du: “Mun-
duan dauden 700.000 bat euskal hiztunak
New Yorkeko auzo batean sartzen dira;

Agian dagoeneko ikusgai
Euskal Herriko zinema areto gehienetan ikus
daiteke Asier Basterraren lehen film luzea

Donostiako Zinemaldian aurkeztu zen lehenengoz

«K. Uribe, M. Valverde, 
M. Urdangarin, Rafa Rueda eta

B. Mendizabalen begiradak»

zineeskola

rioko eskultore handi eta
bikaina zimezale amorratua
izan zen gazte-gaztetik.

Hainbat eta hainbat proiektu
burutu zituen filmak eta
dokumentalak aurrera ateratzeko.
Pasio handia izan zen zinema
Oteizarentzat. Bera, Basterretxea
eta Larrukert Iruneko Zineklubaren
bazkideak izan ziren. Oteiza
hogeitabost urte zituenean,
Nikolas Lekuona margolari eta
artista banguardistarekin, Teodoro
Ernandorenaren Euskadi lanaren
errealizazioan parte hartzen saiatu
zen. Beranduago, berrogeita zazpi
urte zituela Euskal Herriari buruzko
dokumental handia egitea
bururatu zitzaion. Entzun dezagun
bere burutazioaren zati bat gai
honetaz: “Francisco Escuderok
sortutako eta konposatutako Illeta,
oratorioan izugarrizko dokumental
zinematografikoa dagoela guztiz
konbentziturik nago. Oratorio hori
ahalmen handiko hazia izango
balitz bezala da. Irudi guztiak
sartuko liratekeen filma, non gure
herriaren aniztasun izugarrian oso
osoa kokaturik egongo litzatekeen.
Ze afera gure gazteria pizteko,
lanaren ilusioan murgildu eta
harrapaturik, eta gero zine-
aretoaren pantailan lurra bera
antzezten ikustea!”. Baina laguntza
ekonomikorik ez eta proiektuak ez
zuen aurrera egin. Oteizaren
ametsa premonizioa baino zerbait
gehiago izan zen, bera beste
batzuekin batera Ama Lur zinema
lanaren aholkularia  izan zen
1968an. Greziar mitologiaren
Acteon pertsonaiari buruz zuen
ikuspuntu pertsonala zinemara
eramaten ere saiatu zen. Acteon
ehiztari mitologikoa zen. Berak,
nahi gabe, Artemis, Zeus
jaungoikoaren alaba eta ehizaren
jainkosa, bainatzen zegoenean
biluzik ikusi zuen. Artemisek
Acteon orein bihurtu zuen eta bere

Oskar Fernandez

Euskal zinema (I)
Jorge Oteiza 

O

beraz, zer dauka auzo baten sartzen den
komunitate batek eskaintzeko mundua-
ri...?”. Urruneko hiriko egonaldian bizi-
takoen ostean, eta ondorengo ekimena
bera, galdera erantzuteko saiakera izan zi-
ren. Urdangarinek filmaren aurkezpene-
an adierazi zuenez “pentsatzeko 5 modu
bildu ditu” Basterrak dokumentalean.
Adiskidetasunaz, hizkuntzaz, maitasunaz, bi-
zitzaz... dihardu zornotzarraren lehe-
nengo film luzeak; mundu beraren osa-
garri litezkeen begiratzeko bost modu des-
berdinen ikuspegitik. m

Ez galdu > “North Country”
• Non: Getxo Antzokia • Noiz: otsailaren 16a, barikua • Ordua: 22:00 • Zinema Paradiso

Euskal Herriko musikaren
tradizioan arakatu duen taldea
da Ghatusain. Herri folklorea
lantzen dute, baina eurek
konposatutako abestiak dira
nagusi estreinako lan honetan.
Taula gainean talde handia
izan arren, bertoko zein
atzerriko pertsonaia
entzutetsuen kolaborazioak
eduki dituzte diskoa osatzeko:
Alan Griffin, Jon Maia, Estitxu
Fernandez…

Ghatusain
Gathusain
Autoekoizpena

Lehenbiziko lana kaleratu zue-
netik bost urte igaro dira,
baina daborduko iritsi da
Italiako modelo ohiaren No
promises bigarren diskoa.
Oraingoan frantsesa albo
batera utzi eta ingelesa hauta-
tu du abesteko. Erabilitako
letrak, berriz, XX. mendeko
idazle handien testuetatik ate-
ratakoak dira: Yeats, Dorothy
Parker, Emily Dickinson,
Christina Rossetti…

No promises
Carla Bruni
Naive

2005ean, Deban, Peli Markiegi
poetari bere jaiotzaren ehun-
garren urteurrenean egindako
omenaldi hunkigarrian hasi
zen honako disko hau gauza-
tzen. Egun horretan, Peliren
olerkiakaz egindako hainbat
kanta abestu zituzten Miquel
Saumellek eta Jokin Lasak,
baita bere antzerki obrak an-
tzeztu ere. Elementu horiek
guztiak kontuan hartuta, dis-
koa osatu zuen Zerak.

Zera
Zera
Hirusta Records

diskoak

Jazz eta blues zirkuitua

[musika]

De Diego Brothers taldea

Bigarren urtez jarraian, Bluesjazz zirkuituak
Leioan izango du geltokia hurrengo hilean.
Eskualdeko udalerrian ez eze, Basauri eta Zor-
notzan ere eskainiko dituzte kontzertuak zir-
kuituko musika taldeek. Horren albotik, aipa-
turiko herrietako udalez gainera, Aldundia eta
Errabal Jazz zigilua dira kontzertu biraren
antolatzaileak. 

Hiru taldek jardungo dute Kultur Lei-
oako oholtza gainean; lehenengoak, De Diego
Brothersek, eskaini du dagoeneko kontzertua
eta hurrengo emanaldiak otsail honetarako eta
martxorako iragarri dituzte. Jeronimo Martin

Trio hirukoteak hilaren 16an jardungo du, eta
azkenik, Bartzelonako Julia Valle Quintet tal-
dearen txanda martxoaren 23an izango da. 

Zuzeneko blues eta jazz kontzertuez goza-
tu gura dutenek Kultur Leioako Cafe Am-
bigun dute topagunea gaueko 10:00etatik au-
rrera. Emanaldi bakoitzeko sarrerak 6 euro
balio du, eta arduradunek jakinarazi dutenez,
ordainsariagaz edari bat hartu ahal izango da. 

Pasa den urtean kontzertu bakoitzeko hu-
rreratu ziren ehun bat lagunen muga gainditzea da
antolatzaileen aurtengo helburua, datozen urtee-
tan ere ekimenari jarraipena emateko asmoz. m

Non dira
(Gaztelupeko hotsak)
diskoa plazaratu zuen
iazkoaren amaieran
Bide Ertzean taldeak.
13 abestiz osatutako
lanak 36ko gerra
dauka oinarri, hobeto

esanda, orduko desagertuak, fusilatuak,
desagerraraziak, erbesteraraziak... eta
haien ondorengoen bizipenak; oroimena
berreskuratze aldera. Deabruak teilatuetan
taldearen irtenbide akustiko moduan sortu
zen 1998 aldera Bide Ertzean, eta
“bazterreko” ibilbidea hasi zutenetik,
azkenengo lan honegaz dozena erdiko
otzara bete dute dagoeneko: Bide Ertzean
(1998, maxiCD), Zure minari (1999), Grisa
(2000), Maite Out (2002), Esan Bare (2004)
eta berbagai dugun Non dira (2006).

www.bidertzean.com

Hilaren 25ean amaituko da Leioako Pop
Rock lehiaketarako lanak bidaltzeko epea.
Ohi legez bi arlo daude: Pop Rock saila
(rock & roll, power, pop, garage, ska,
reggae, psikodelia, punk rock, stoner,
noise, rap R&B, techno pop, hip hop...)
eta Metal atala (heavy, thrash, death,
doom, hardcore...). Taldeek gutxienez 5
kantez osatutako CDa bidali beharko dute
Kultur Leioara. Martxoaren 23an
jakinaraziko dituzte finalera (maiatzak 11-
12) igaroko diren 6 taldeen izenak. Sari
nagusia 1.800 euroko da, baina beste sari
batzuk ere banatuko dituzte.

Informazio gehiago: 94 607 25 70

Pop Rock >
Lehiaketa Leioan

Kultur Leioako Cafe Ambigun egingo dira
kontzertuak, hil honetan eta hurrengoan

Bide Ertzean > 
Non dira



Bihotz Handi

Odola emateko egunak
ordutegia: 16:30 / 21:00

Algortako Anbulatorioa

otsailak 19
Erredentor eliza

otsailak 20 

Getxoko odol emaleak

Zatoz odola ematera,
ez itxaron!

Informazioa: 900 303 404

[liburuak]

Andrazkoen idatziari argia 
Zortzi euskal idazleri egindako elkarrizketek
osatzen dute Ana Urkizaren liburua

Ana Urkiza

Euskal literaturgileak. Andrazkoak.
Zenbatetan isolatuak. Hasier Etxeberri-
ak plazaratutako Bost idazle (Alberda-
nia, 2002) liburua aurkeztu zenean, ez
genuen generoaren izenondorik adiera-
zi beharrik edozelako artikuluetan. Eta
Zortzi unibertso, zortzi idazle (Alberda-
nia, 2006) liburuak ere ez luke behar-
ko; zoritxarrez, gaur egun beharrezkoa
dauka. “Badakigu bostak gabe, XX. men-
de bukaerako euskal literaturak ez zukee-
la musika bera izango, XXI. mende ha-
sierakoak ere ez”, zioen Etxeberriaren li-
buruaren aurkezpenak. Hala, zer litza-
teke euskal literaturaren musika ema-
kumezko ahots barik? 

Liburu barrunbean generoa galtzen
du idazlearen ni poetikoak, baina egile-
sinadura aurpegiduna da beti, eta horri
zor zaizkio lana eta merezimendua; ge-
nero, arraza, jatorri... bereizketa barik.

Ana Urkiza idazleak (Ondarroa,
1969) iaz kaleratutako Zortzi unibertso,
zortzi idazle saiakeran hurrengo zortzi
euskal idazleei egindako elkarrizketa

«Zortzi unibertso, zortzi idazle
“ikusezina azaleratzeko”

saiakera»

bana batu ditu: Arantxa Urretabizkaia
(Donostia, 1947), Miren Agur Meabe
(Lekeitio, 1962), Itxaro Borda (Baiona,
1959), Mariasun Landa (Errenteria,
1949), Lourdes Oñederra (Donostia,
1958), Aurelia Arkotxa (Baigorri, 1953),
Laura Mintegi (Lizarra, 1955), eta Yo-
landa Arrieta (Etxebarria, 1963). Zortzien
artean 80tik gora literatur lan argitaratu
dituzte; Urkizak esan legez, “argitaratu du-
te, arazorik gabe, gainera, baina argitaratu-
takoari gero ez zaio behar bezala errepara-
tu”. Urkizaren lanaren helburu nagusieta-
ko bat “ikusezina azaleratzea” izan da. Ha-
la ere, bere ekimena askok ikusten ez dute-
naren lagina baino ez da. m

Portukoplak
Kirmen Uribe
Elkar

Apaizac obeto
Jon Maia
Elkar

liburuak

Itsasoagaz lotutako kanten
eta poemen antologia
pertsonala egin du Kirmen
Uribek. Kantu zaharrekaz hasi
eta XXI. mendeko poemakaz
bukatu du liburua: bertsoak,
bertso-jarriak, poema
errimatuak, askeak, kantak…
Mikel Valverderen marrazkiak
dauzka lan berriak.

Alangoeta 8 (Euskal Herria kalearekin bat) 
Tfn.: 94 491 23 79

Algorta

etorri
eta

ikusi!!

XVI. mendean euskal
arrantzaleek Kanadan
egindako balearen arrantza
gogorarazi zigun ekainaren
5ean Pasaiatik abiatu eta
Ternuara iritsi zen espedizioak.
Bidaia hartako protagoniste-
tako bat izan zen Jon Maia
bertsolaria eta orduan bizitakoa
idatzi du liburu honetan.

jatetxea
tel./fax: 94 491 34 91

Martiturri estarta 18
48993 Andra Mari - Getxo

basalbobaserria@yahoo.com

[kirola]

Getxoko Udalak bi legegintzalditarako
(1999-2007) Kirol Plana osatu zuen, eta epea
amaitzear dagoenean eman du egindakoen eta
egitekoen berri. Plana 3 zutabe nagusitan ba-
natzen da: azpiegituren egokitzapena eta han-
ditzea; eskola kirola eta kirol eskolak; eta Getxo
izena edo kirol-marka sortzea. 

Kirol zinegotzi Guzman Aranagaren esa-
netan azpiegituren hobekuntzak nabarmenak
dira: Fadurako (330.000 metro koadro) ze-
laiak, pilotalekuak, igerilekua, eta abar zahar-
berritu, Gobela kiroldegia altxatu (27.000
metro koadro), Arrigunagako skate-pista kon-
pondu, arraun pabilioia eraikitzen dabiltza... 

Bigarren zutabeari dagokionez, Aranagak
adierazi duenez, “udalerrian kirol jardueraren
%80 federatua zen, lehiaketei begirakoa; ez zen
kirola jolas-jarduera legez ia lantzen”. Hala,
herriko kirol taldeak, Getxo Kirolak eta Ikas-
leen Guraso Elkarteakaz batera eskola kirolari
bultzada eman dio Udalak. 5-7 urte bitarteko
txikiei zuzenduta, hil bakoitzean kirol baten
gainean jarduerak antolatzen dituzte; horrela
umeek kirol desberdinak ezagutzeko aukera

daukate, jolasteko eta ikasteko aukera: futbola,
saskibaloia, esku-baloia, txangoak mendira, pa-
tinatzera, eskiatzera... Hurrengo ikasturtean 8
urtetik gorakoentzat kirol eskolak ipiniko ei
ditu martxan Udalak; kirolik gogokoenean sa-
kontzeko aukera emateko.

Azken zutabearen inguruan, kirol esparru-
bakoitzeko Getxo izena daroan talde bakarra
sortzea da Udalaren asmoa. Aranagak dioenez,
“elkarren artean mokoka ez ibiltzea dakarke eta
baliteke emaitzak hobetzea”. Arraunean egin
dute, eta litekeena da beste 24 kiroletan ere
halaxe izatea. Arazoa sor liteke esparru berean
zenbait talde dabilenean, talde bakarra sortu
beharko lukete. Ados ez dauden taldeek “nork
bere ibilbideari eutsi beharko dio” Aranagaren
ustez, diru-laguntza eta azpiegituraren bat era-
biltzen jarraitu ahal izango badute ere, “udalak
Getxo izendun taldeei emango die bultzada”. m

& 94 430 52 00 Kasune, 18 • ALGORTA

SERVITEC

• MARKA GUZTIAK
• 24 ORDUTAN ERANTZU-
N A
• 3 HILABETEKO GARAN-
TIA
• 25 URTEZ ZURE ZERBIT-

ETXEKO ELEKTROTRESNEN KONPON-

UK45

Arraunean honezkero aurrera atera da Udalaren asmoa

MMoorroottxxoo

Torrene 4, Algortako azoka
48990 ALGORTA / Tf. 94 491 18 82

uribe kostako
kirol denda

bisitatu gure denda!

350m2

kirolerako guztia!!

«Azpiegiturak, eskola kirola
zein kirol eskolak, eta
Getxo kirol marka dira

planaren hiru zutabeak»

Zure publizitatea hemenZure publizitatea hemenZure publizitatea hemenZure publizitatea hemen
Zure publizitatea hemenZure publizitatea hemen

94 491 13 37

Getxoko kirol plana
Udalak kirol esparru bakoitzean Getxo izenagaz
lehiatuko den talde bakarra sortu gura du

[akabuko punte]

Esakere > “Aitaren ta semearen, ze ikusteko yaio garen!”

Irudia: Gorka Vazquez

María Jesús 
ILEAPAINDEGIA ETA EDERGINTZA

HARTU TXANDA

Alangobarri 10
T: 4910821
ALGORTA

GIZONENTZAKO
M O D A

Telletxe 5
A L G O R T A

T:

Errotalde
ileapaindegia

HARTU TXANDA TELEFONOZ!!

T: 460 38 90
Errotalde 18A / ANDRA MARI, GETXO

Gaur egun nongure ikusten doguz aldakuntzek
eta barrikuntzek gure gizarten, eta kasik gehien
igerriten doguz tradiziño handikok direzen
gauzatan, baserriko bizimodun kasu baterako.
Ondiño ikusten direz baserriteko kortatan behiek,
txahalak, astoran bat...  bai ta ardiran batzuk eta
ollok ingiruko bedarratan. Baia beste ganadu
batzuk bere hasi gara ikusten aspaldi honetan
gure baserriten. Iruditxuko hegazti handi hori,
esate baterako. Ze hegazti ete da, baia?

Esakeratxu hau I. Gilisastin Berba lapikokoa
liburu ederratik atara dogu.

Iñaki 
Bitxitegia

I

Villamonte plaza

Algorta

T: 430 23
Telletxe 1 T: 460 27

OMEGA, LONGINES ETA TAGHEUER
AGENTZIA OFIZIALA

Gureberbakere90

ZELAN ESAN

Beste baten eritxi edo berbak
esaten direzenen

Batzun eritxi da hau holan dala.
Batzuk pentsaten daude hau
holan dala.
Batzuk esaten dauden / diñauden
lez, hau holan da.

Norberak ikusi ez dauen zeozen
ganera berba egiteko

Australiara yon ei ziren biziten.
Australiara yon ziren biziten, aiez.

Norbera zeozen ganera seguru
ez daunen

Itxure emoten dau goseaz etor
direzela.
Pentsa lei / leite goseaz etor direzela.
Goseaz etor direz, antza (danez).
Segurun bere goseaz etor direz.

Kontrasten dauzen gauzek
esateko

Hori holan da, baia ez beti.

Hemen danatarik lar deku, baia hor,
ostera, lar gitxi. 
Egi diñozu, baia halan ta bere ez
gagoz konforme.
Hori diño berak, baia halan ta duzti
ezin gara konforme egon.

Adibidek

—Jakitun batzuk esaten dauden lez,
gero ta berotasun handiau aukiko dogu
bai negun eta bai uden, baia halan ta
bere negu eztau otsok jaten, freskure
ederra pasaten gabiltzez aurten!
—Pentsa lei egarri handi dakarrela
horrek morroiek: eztaude sekulen bere
ardau ez dan besterik edaten, baia gaur
ostera tragu ederra emon dautse
botijuri!
—Australiara yon ei ziren biziten, baia
halan ta duzti ezin eskapa euden
tabernatan 40 printzipalak entzutetik.
—Alkate barri eleju daude ta saltuke
hasi direz beran alderdikok, segurun
bere gauza handik egingo dauz
herrintzeko.

Testua: Xabi Bilbao

Berbetari lagunduteko (3)
Berbakere 83n eta 86en alkarrizketa erdiko berba eta esakeratxu
batzuk ikusi genduzen, berbete erraztuteko eta lagunduteko erabilten
direzenak. Gaur aurrera egingo dogu era horretako berbakaz.

[elkarrizketa]

—Errealismoa lantzen duzu zuk.
—Egia esateko, oso gatxa da artista baten lana
berba zehatzak erabiliz deskribatzea. Errea-
lismoaren kontzeptua, gainera, oso zabala da
eta ezaguna den erreferente bategaz (errealita-
tea, margoa, paisajea...) antza duen lanak bil-
tzen ditu bere baitan. Nire lana modu orokor
batean kokatzeko balio du, baina definizioek
pintura mugatzen dute oso.
—Beti margoztu duzu estilo horretan?
—Hirien inguruko serieak egin ditut gehien-
bat. Arkitektura oso garrantzitsua da nire la-
nean, baina, aldi berean, gero eta handiagoa

da paisajearen garrantzia. Margotzerako or-
duan, berriz, arestian aipatutako errealismoa
erabiltzen dut, baina berezitasunakaz. Hasie-
ran, agian, pintura klasikoagaz harremana
estuagoa zen. Denboragaz, ordea, argazki
zuri-beltzakaz lotura handituz joan da eta
Italiako klasikoen ikuspegia berreskuratu dut.
—Zergatik margotzen dituzu eraikinak?
—Nire margoak gizakiaz berba egiten du,
nahiz eta pertsonaiarik ez agertu. Arkitektura
edo paisajea eraiki dutenen inguruan aritzen
naiz.
—Eraikinak beste kontestu batean jartzen

Jesus Mari Lazkano bere estudioan lanean

Jesus Mari Lazkano bergararra da izatez, baina Urdaibaiko bihotzean
dagoen Arteaga herria aukeratu zuen aspaldi bere estudioa eta etxea
ipintzeko. Gogor behar eginez bere lekua egin du artisten munduan eta
ez bakarrik Euskal Herrian; besteak beste, New Yorken eta Erroman ere
bere lana ezaguna egiten zaie. Orain dela gutxi, enkarguz egindako bere
koadro bat eskegi dute Kultur Leioako harreran.

dituzu, ezta?
—Leioan ipini duten koadroagaz egin duda-
na da hori. Artatzako parkean gaudela ematen
du, baina jauregia egon beharko lukeen
lekuan kultur etxea dago orain. Translazio mo-
duko bat da, geografiagaz jolastea... Hau da,
geografia berria eraikitzea ezagunak diren ele-
mentuak erabiliz. Horrela,  ikuslearengan sen-
tipen arraroa eragitea lortzen duzu: ezaguna
zaizun leku batean kokatuta zaude, baina eral-
daketa txikiakaz.

—Margotzen dituzun etxeak argazkian ba-
karrik ezagutzen dituzu...
—Argazkian bakarrik ez; hori lanaren zati bat
besterik ez da. Lekuak eraikinak altxatu baino
lehen zelakoak ziren, arkitektuaren planoak,
mapak... interesatzen zaizkit. Horrek kontestu
batean kokatzen nau. Bertatik-bertara ez ikus-
teak errealitatea modu askeago batean mani-
pulatzea ahalbidetzen du. Behin erakusketa
eginda, lekuak bisitatzen ditut.
—Berba egiguzu Leioako koadroaren ingu-
ruan.
—Mota horretako enkargu bat jasotzen du-
zunean, edonolako koadro baten aurrean ez
zaudela konturatzen zara. Erabakigarriak di-
ren elementu bi eduki behar ditu zure lanak:
alde batetik, Leioako bizilagunek irudia eure-
na egin behar dute, herriagaz identifikatu eta,
bestalde, kultur etxe batean eskegita egoteak
sinbologiaren beharra ematen dio. Elementu
horiek guztiak kontuan hartuta, geografia
posible bat eraiki dut, identifikatzeko oso erre-
zak diren gauzakaz: Artatza, Oteizaren eskul-
tura... Gustatu ala ez, ikusleak badaki Leio-
aren inguruan lan egin dudala. m

«Geografia berriak
eraikitzen ditut elementu

ezagunak erabiliz»

Jesus Mari Lazkano > margolaria

“Nire margoak gizakiaz berba egiten du,
nahiz eta pertsonaiarik ez agertu”

Bidebarri 27, behea eskuina
ALGORTA

94 430 76 96

• Odontologia oroko-
rra

• Ortodontzia
• Periodontzia

OSABIDE HORTZ KLINIKA
Arantza Etxebarria



[norajoan]

La estacion de chocolate
Etxeko txokolate gozoa giro epelean

Bidezabaleko betiko txokolategia, hori da
hain zuzen ere, La Estacion de Chocolate.
Denbora luzez itxita egon ostean, Monica
Ortega algortarrak eta Dalia Roman za-
rauztarrak, martxan jartzea erabaki zuten
orain dela pare bat hilabete. Atontze lane-
tan jo eta ke ibili dira eta hil honetan ire-
kitzeko prest egongo da. 

Metro geltokiaren ondoan dago eta
betiko txokolatearen gotorlekua izango da,
hortik izena: “Oso zaila da betiko etxeko txo-
kolate gozoa eskaintzen duen taberna bat
aurkitzea inguruan. Guk aukera hori eman
nahi dugu”. Baina ez da hori eskainiko du-
ten bakarra. Pintxoak, gozariak, txurroak,
infusioak eta beste gauza asko ere izango
dituzte. Uda garaian, txokolatea zuku eta
irabiakiek ordezkatuko dute, “garaian ga-

raikoa”. Gainera, nahi izanez gero, tele-
fono bidez erreserbak egiteko aukera
egongo da. 

Adin guztientzako aproposa den txo-
koa da “edadetuak, umeak... edonori gustatu
ahal zaio txokolate bero bat gozatzea”.
Monicak Vicente Ferrer Fundazioarekin
lan egiten du eta, urtero behin, elkartasun
jai bat antolatzea pentsatuta daukate:
“Egun berezi bat izango da. Bildutako diru
guztia, Indian burutzen ditugun garapen
proiketuetarako izango da”. Helburua taber-
na bat baino zeozer gehiago izatea da, “jen-
dea sentsibilizatzeko bide bat”. 

Ordutegia: goizeko 8:00etatik gaueko
10:00etara. m

Bidezabal 8
Tel.: 94 430 22 12

Dalia Roman eta Monica Ortega

• Zabalik egunero

• Eguneroko menuak

• Enpresa menuak

• Menuak nornberaren gus-
tura

• Egunero karta berezia

• Gauez dastatzeko
menua

astelehenetik- ostegunera

• Jaun hartze bazkariak

Asado
r

Aretxondo 14 
Algortako Portu Zaharra / Getxo

Erreserbak: 94 491 25 93

LAS MERCEDES 31 • TEL.: 94 464 41 25

AREETA 

Harategia eta txarkuteria

JUAN-MARI

Alangobarri, 10 ALGORTA
T.: 94 491 02 93

URDAITEGIXA
Adituak gara, Urdaiazpiko Iberiko,

Pate eta Gaztaietan!!
galdaretxe

gOZOLABEA

• Maidagan, 35 GETXO Tel. 94 491 11 25
• Mayor, 17 AREETA Tel. 94 464 77 29
• Sabino Arana, 67 LEIOA Tel. 94 464 40 58
• Telletxe, 11  ALGORTA  Tel. 94 460 32 14
• Sabino Arana, 9  SOPELA Tel. 94 676 11 01

gaizka escudero / basalbokoa itsaso arana / jolastokikoa

[jan&edan]

eguan, hau da, sasoi honetantxe bere unerik
gorenean egoten dira orburuak edo alkatxofak.
Probentzan prestatzen dituzten erara egingo ditugu

gaurkoan. Hasteko alkatxofak ondo zuritu eta bihotzak ur
gazitan egosi, ordubetez edo. Bestetik saltsa egingo dugu.
Txalotak ondo txikitu eta su ahulean gurinean potxatu.
Ondoren irina apur bat bota eta eragin. Gero aldez aurretik
apur bat urgabetutako ardao zuria, esnegaina eta okela
salda gehitu. Eduki hau guztia sutan saltsa loditu arte, ordu
erdiz gutxi gorabehera. Zartagin batean pernil zatiak
urreztatu eta ondoren aurretik egositako orburuak bertan
salteatu. Amaitzeko egin dugun saltsa gainetik bota.
Kitto. On egin! m

N

Orburuak
Probentzako erara

osagaiak (lagun birentzat)
dozena bat orburu • lau txalota • gurina • basobete ardo zuri • esnegaina

okela salda apur bat • pernil punta bat

uropa erdia aldean ospe handia daukan mahatsa
ezagutuko dugu. Gewürz alemanez pikante edo
espeziadun adierazi nahi du eta horrela ere definitzen

dira mahats honegaz egindako ardaoak. Aleak txikiak eta
arrosak ditu eta ardao zurien artean ardaorik koloretsuenak
ematen ditu. Oso perfumatuak izaten dira eta batzutan
moskaletarekin ere nahasten da. Adituen arabera, fruta
tropikal eta lore aromak dakartza gogora, esaterako, bioleta,
arrosa edota guaiaba. Gewürztraiminer mahatsa bere indar
alkoholikoagatik nabarmentzen da, 14 gradutaraino hel
daiteke eta. Garraztasun gutxiko ardaoak ematen ditu,
beraz, zahartzeko batere gokiak ez direnak. Frantziako
Altsazian erregina da eta mundua osoan ezagunak diren
ardao zuriak egiten dira han. Alemanian (Renanian) oso
preziatua da eta Riesling estimatuak aberasteko ere
erabiltzen dute. Austrian ardao zuri oso freskoak egiten
dituzte eta baita mahatsa behar baino gehiago ondu eta
gero, ardao gozoak. m

E
Gewürztraminer

TXIKI-AUNDI KAFETEGIA
ezagutzen al duzu?

hheerrrriikkoo ppiinnttxxoorriikk
oonneennaakk ddiittuugguu

etorri eta probatu!!
Amezti, 10 / T: 94 460 57 57 - ALGORTA

JOKIN GARATE BAYO
Neguriko Etorbidea 9  
T: 491 14 87
48990 NEGURI

KIMETZ GARATE AZURMENDI
Aingeruaren etorb. 4B 

(sarrera, Jata Mendia) T: 460 01 87
48990 GETXO Usategi parkea z/g - Tel. 94 460 64 13

[komikia]

keko

[horoskopoa]

oKINDegia

KASUNE 28 - T: 94 430 10 76
ALGORTA

mungia
Algortan badaukagu
artisauen ogia
izen eta jatorriz
da “ogi mungia”.

Goizero lortzen dogu
obispoen guleria
probatu bada edo ez
dan benetako egia.

URA
t

OTSOA
t

ADARRA
t

EGUZKIA
t

HOSTOA
t

AITZURRA
t

GARIA
t

LASTOA
t

IRATZEA
t

NEGUA
t

HAZIA
t

META
t

(A(Abenduak 21 urbenduak 21 urtarrilak 19)tarrilak 19)
Katarroa badaukazu hau hartu, buruko
minarentzako beste hori, tripetako
minarentzat beste hura… Ene bada!
Botikaria ematen duzu! Inork ez al dizu
esan automedikatzea txarra dela? Kontu
handiz ibili behar duzu sendagaiakaz.

(A(Abuztuak 18 irailak 16)buztuak 18 irailak 16)
Beti oporrak buruan, beti erdi oporretan.
Jaiegunak dira zuretzako egunik onenak,
eta lanegunak oporrak prestatzen ematen
dituzu. Redio! Ardura baten bat hartzeak
eta behar apur bat egiteak ez dizu
txarrik egingo.

(M(Marartxtxoak 21 apirilak 19)oak 21 apirilak 19)
Zein pozik zabiltza alboan daukazun
horregaz! Zeuen arteko mutur salda
ondo baino hobeto konpondu duzuela
argi dago. Baina kontuz ibili! Aste
honetan eztabaida asko eduki ditzakezu-
eta, ondo esandakoak txarto
hartuko dituzulako.

(E(Ekainak 19 uztailak 18)kainak 19 uztailak 18)
Usteak erdi ustel. Ilusio handia egiten
zizun, baina gauzak ez ziren gertatu zuk
imaginatu legez. Hobe duzu ezer ez
imaginatzea eta gauzei bere bidea egiten
uztea, gehigo goxatuko zenuke.
Ez zara aztia!

(O(Otsailak 19 martsailak 19 martxtxoak 20)oak 20)
Gezurtero! Parranda egiteko gogorik ez
zeneukala esan zenuen. Hala ere, praka
berriak eta alkondara jantzi eta goizeko
ordu txikietan itzuli zinen etxera. Ez dago
lagun zaharrakaz irtetea baino gauza
hoberik, ezta?

(U(Uztailak 19 abuztuak 17)ztailak 19 abuztuak 17)
Ez dira betiko garai onenak. Ondo
dakizu zuk hori. Beraz orain daukazuna
ondo goxatu, eta denbora ahalik eta
gehien apobetxatu beharko duzu.
Datorrena datorrela, momentu onenen
oroitzapena betiko gordeko duzu-eta.

(A(Azarzaroak 16 abenduak 20)oak 16 abenduak 20)
Zenbat bider esan dizu amak arropak
plantxatu barik ez irteteko? Zelako
itxurak! Zertarako balio du halako gauza
karuak erostea gero edozein moduan
erabiliko badituzu? Estiloa apur bat jagon
mesedez…

(U(Urriak 17 azarrriak 17 azaroak 15)oak 15)
Mosu eskale izan zara, baina pazientzia
bako (jardun horretarako beharrezko
ezaugarri). Eginahal handiak egin dituzu,
gutxiago eta irmoak izan balira...
Emaitzak agerian uzten du okertu zarela,
edaten besterik ez dituzu busti musturrak!

(I(Irailak 17 urriak 16)railak 17 urriak 16)
Sasoian zaudela uste duzu. Hala ere,
sabeleratzen dituzun patata frijitu,
otarteko eta pizzek ez dizute batere onik
egiten. Zure sabelak dagoeneko
larrialdietako deia egin du. Ez duzu
barazkijale bihurtu beharrik, baina…

(A(Apirilak 20 maiatzak 19)pirilak 20 maiatzak 19)
Uda itzalaren bila ematen dozu, negua
eguzki-izpien zain, udagoiena arbolak
noiz berdetu itxoiten eta udaberria baso
marroiak irudikatzen. Kontxo! Sasoian
sasoikoa! Hori  ulertuz gero ez zinateke
beti hain pipertuta ibiliko!

(U(Urrtarrilak 20 otsailak 18)tarrilak 20 otsailak 18)
Ez zara inoiz isiltzen… Ez al zara
konturatzen ingurukoak aspertzen
dituzula? Neka-neka eginda daude zure
berba jarioa entzuteaz. Atsedena hartu,
txistua irentsi eta besteak entzuten ikasi,
edo behintzat saiatu!

(M(Maiatzak 20 ekainak 18)aiatzak 20 ekainak 18)
Erraz sorgindu zaituzte haren begiek,
eta  irribarre egin bezain pronto, gura
duena egiten duzu zuk. Zubitik behera
zeure burua botatzeko eskatuko balizu,
zuk halantxe egingo zenuke? Izan zaitez
zu zeu.

Illeta z/g (Sarrikobasoerikin bat)
T:94 430 69 42 /ALGORTA

• BIDRIERAK

• GRABATUAK AREA TEKNIKAREKIN

• IZPILU ERRALDOIAK

• INSTALAZIO OROKORRAK

• FUSIN

BATIZ KRISTALDEGIA

GETXOKO KIROL PORTUA
Arriluze z/g • Tel.& Fax: 94 491 53 21

ALGORTA • GETXO

prentsa • aldizkariak

G O I Z E A N

Prentsa - Fruitu lehorrak - Aldizkariak - Litxarreriak

Orduña Mendatea 1
T: 430 22 13

GETXO

Telletxe 13
T: 460 02 88
ALGORTA

“Gozoki eta prentsa, gutxi denik ez

uk@aldizkaria.biz
94 491 13 37

aldizkaria
etxean jaso
nahi baduzu

denborapasa LUMA aldizkariaren eskutik

Ezker eskuin

Goitik behera
1. Berez, giza laguntzarik gabe dabil.
2. Dagoen ontzia irauliz edo makurtuz
jarioarazi. Jainko eskandinaviarra. 3.
Luma horiberdexkako txoriak. Musika
nota. 4. Pertsiako behialako errege
batzuen izena. Oparo. 5. Bat. Laga.
Oinarrizko janari. 6. Ipar., ugari. Na-
farroako herria, Bortzirietan. 7. Ikatz
mota. 8 . Ttiki, ttipi. Gizon izen arabia-
rra. 9. Irauli. Osmioaren ikurra. 10.
Bokala. Antzezleak.

Soluzioak

1 2 3 4 5 6 7 8 9 10

1

2

3

4

5

6

7

8

9

10

1. Ipar Euskal Herrian, aurreratua. 2. Gipuzkeraz, usain. Eite. 3. Ugari,
oparo. 4. Gipuzkoako itsasertzeko herri batekoak. 5. Oinaze. Ziatu adi-
tzaren oina. Idi, hitz elkartzeetan. 6 . Lehen letra. Abizenaren hasiera.
Gune beheratu. 7. Plaza joko ezaguna. Otomanoen lehen ministro. 8.
Preposizio latindarra. Olerkaria. Bokala. 9. Mila gramoko pisu neurria.
10. Zintzoa. Kasik. Ezker Abertzaleko erakunde ohia.

AITZINATUA
USAIANTZ
TURRUSTUKA
ORIOTARRAK
MINZIAIT
AABIZULO
TOKABISIR
IDPOETAE
KILOGRAMOA
ONAIAASK

•Argia astekariaren hiru
hilabeteko harpidetza doan 

• Freexkue
liburua

www.argia.com

• Nor da?
• Aguraindarra

• Oso oso punkia

• Gatillazo taldeko kantaria

> Aurrekoaren erantzuna: Juan Martinez de Irujo

> Irabazlea:  Cristina Jauregi (Getxo) *

*deitu telefonoz goizez: 94 491 13 37

Bidali erantzuna eta zure izen-deiturak, asmatzen duzuenon artean
bi lagunentzako menu berezia zozketatuko dugu:

UK Uribe Kostako Aldizkaria. 171 posta kutxa 48990 Getxo
uk@aldizkaria.biz

asmatu eta irabazi > ARGIA astekariaren opariak

uk@aldizkaria.biz
gguurree ppoossttaa eelleekkttrroonniikkooaa

UUKK UUrriibbee KKoossttaakkoo AAllddiizzkkaarriiaa

ku
UK53

[flashback]

Escuela Vasca, 1935
Gutxi iraun zuen Algortan egon zen Escuela Vascak. Batzoki zaharrean hasi zuen bere ibilbidea 1933an. Batzokia orduko eta
gaurko Aristegi familiaren botikaren aurrean zegoen, Basagotiko etorbideko 67an. Handik etorbide bereko 76. zenbakira
aldatu zen gero, gaur egun ere zutik dirauen etxearen beheko solairura. Hantxe dago aterata goiko argazkia. Eskola hartan
haurrek euskaraz (eta gaztelaniaz ere bai) talde mistoetan ikasten zuten. Baina laster etorriko zen Francoren altxamendu faxista
eta 1936an eskola itxiarazi zuten. Bestetik esan behar dugu, argazkian taldeko haur bi falta direla: Javier eta Peru Garate
anaiak. Azken honek hain zuzen ere, utzi digu goiko argazkia. m

Goian: Angel Ribera (GB), Javier Zulueta (GB), Iñaki Aretxabala, Gotzon Lauzirika, Juan Mari Hernani, Luke Sagastasoloa (Ermuko andereñoa),
Angel Velez, Karmelo Zabala, Jose Inazio Salaberri (GB), Teodoro Zabala.

Erdian: Vidal Isasi, Javier Azillona, Raul Gorroño (GB), ?, Juan Elorriaga (GB), Jose Mari Emaldi, Serafin Lauzirika (GB),
Juan Angel Uriarte (GB), Carlos Gorostizabal.

Behean: Jose Luis Mintegi (GB), Katxi Mintegi, Mikel Azillona, Joseba Elorriaga (GB), Munitis, Imanol Garate, Joaquin Garate (GB),
Sabin Olabarria, Roman Intxaurtieta (GB), Jon Uriarte, Felix Estankona (GB).

Bittor Egurrola

PERU GARATEK UTZITAKO ARGAZKIA

[aitormenak]

“Uste dut poetok mamuak
ere bagarela”

LABURREAN— Ondarrutarra. Euskal Filologia ikasketak burutu ondoren, Literatuta konparatua ikasi zuen Italian.
Entseguak, ipuinak, poemak eta komikiak atera ditu eta proiektu berritzaile askotan parte hartu du Mikel Urdangarin
eta beste lagun batzuekin batera. Bi aldiz jaso du Becerro de Bengoa saikaera-saria eta 2002an Espainiako Kritika saria
irabazi zuen, Bitartean heldu eskutik poesia lanarekin. Estreinatu berri den eta Zaharregia, txikiegia agian lanean oina-
rritutako Agian filman parte hartu du eta oso gustura dago lortutako emaitzarekin. Rafa Rueda, Bingen Mendizabal, Mi-
kel Valverde, Mikel Urdangarin eta Kirmen Uribek berak AEBetan zehar egindako bidaia kontatzen zaigu filmean. 

KIRMEN URIBE > Idazlea

Testua: Maitane Nerekan 

Defini ezazu zeure burua berba bitan.
Gizon lasaia.

Zein filmetan egingo zenuke protagonistaren papera?
Shrek. Oso gustukoa dut filma hori. Gainera, uste dut poetok mamuak
ere bagarela. 

Historiako zein pertsonaia miresten duzu gehien?
Bernat Etxepare, euskaraz zerbait argitaratzeko ideia eduki zuelako. 

Ohitura txarren bat?
Etxetik kanpo gozaltzea. 

Aitor dezakezun bizio bat.
Goikoa ere bizio bat da. Orokorrean ez naiz oso biziosoa, baina bat
esatekotan... lanpernak. 

Berriz egingo zenukeen bidaiarik ba al dago?
Bai, New Yorkera. Uste dut neure buruarekin aurkitu nintzela han. 

Zein da zure ametsetako bat?
Luzaroan bizitzea maite dudan jendearekin.

Ikusi duzun azken filma?
Agian, Arkaitz Basterrarena. Ikusten dudan bakoitzean gehiago
gustatzen zait.

Zer gabe ezin zaitezke bizi?
Maitasunik gabe. 

Goiza ala gaua?
Goiza, goizean gauzak hobeto ikusten direlako. Gaueko pentsamenduek
ez dute ezertarako balio.

Euskal Herriko zure txoko kuttuna?
Esango nuke nire txoko kuttuna Bilbo dela. Ez dakit, Bilbon gustura
sentitzen naiz, iruditzen zait hiri bizia dela.m

ETB


